
Aiora Arrese, Ander Lipus eta 
Jose Luis Navarrori elkarrizketak
Aiora Arresek Perdida encontrán-
dome liburua kaleratu zuen, eta 
horren berri emateko elkarriz-
ketatu zuen TXINTXARRI-k. 
Ander Lipusekin, aldiz, Miñan 
antzezlanaz mintzatu ginen, eta 
Navarrorekin, berriz, Dos libros 
del siglo XVII izan genuen so-
lasgai. 

'Zerua lapurtu dute' aurkeztu 
zuten pailazoek, Pasaian
Pirritx, Porrotx eta Marimototsek 
sudurgorri lasarteoriatarrek 
euren azken lana aurkeztu zuten 
Pasai San Pedroko Albaola Itsas 
Faktorian. Katxiporretaren eta 
Aranzadi Zientzia Elkartearen 
elkarlanetik sortu zen disko 
liburu ilustratua da. Azken era-
kunde horretako ordezkariak 
ere agerraldian izan ziren.

Eider Redondo eta Hodei 
Murgiondo, Euskadiko proba 
konbinatuetako onenen artean
Pista estaliko bakarkako txapel-
keta garrantzitsuak jokatu ziren. 
Lehena proba konbinatuetako 
16, 18 eta 20 urtez azpiko Euska-
diko txapelketa izan zen. Urta-
rrilaren 3an eta 4an lehiatu zuten 
hitzordua Donostiako belodro-

moan. Ostadar SKTko Eider 
Redondo Juarez eta Atletico San 
Sebastian taldeko Hodei Mur-
giondo Hernandez herritarrek 
gaztetxoenen mailan gogor bo-
rrokatu eta lehen hiru postuetan 
amaitu zuten txapelketa. 

LOKEko tenislariak, Gipuzkoako 
txapelketetan
Lasarte-Oria Kirol Elkarteko 
(LOKE) Tenis ataleko kideak 
banakako Gipuzkoako txapel-
keta jokatu zuten urritik aben-
dura eta taldeko hiru kide fi-
naletan izan ziren lehian. Lide 
Sobrado kadeteen mailako txa-
peldunordea izan zen. Kontso-
lazio finaletan bi taldekide 
garaile izan ziren maila ezber-
dinetan: Laiene Ugarte, kadete 
mailan, eta Oihane Iradier, 
infantil mailan.

Gailu elektronikoak eramateko 
adina atzeratzea xede
Lasarte-Oriako Altxa burua 
taldeak, udalarekin eta Aterpea 
merkatarien elkartearekin el-
karlanean, Gurea erabil deza-
kezu ekimena aurkeztu zuen. 
Egitasmo horren helburuetako 
bat da gazteei gailu elektroni-
koak ematearen adina atzeratzea. 

Errefusa biltzeko edukiontziak 
puskatuta zeudela salatu zuen 
Aire Garbia plataformak
Lasarte-Orian Aire Garbia pla-
taformak salatu du udalak mar-
txoan ezarritako sistema ez dela 
funtzionatzen ari: "Udalerrian 
giltzatutako edukiontzi grisetan 
oinarritutako hondakin bilketa 
dagoela esatea ez da egia". Hori 
"lehenbailen" ebaluatzea galde-
gin zioten alkateari.

Atsobakar kirol gunea 
kirolariak jasotzeko prest
Lau hilabetez "Iberdrolaren zain" 
egon ostean, Atsobakarreko ki-
rol instalakuntza berriak ateak 
irekiko zituela iragarri zuten 
Agustin Valdivia alkateak eta 
Kirolak saileko zinegotzi Goi-
zalde Pildainek. Zehaztu zuten 
klubek, herritarrek zein Burun-
tzaldeko kirol abonatuek erabi-
li ahalko zutela aipatu eremua.

II. Euskal Ligako podiumean 
izan ziren herritarrak
Urtarrilean kroseko hitzordu 
garrantzitsuak lehiatu zituzten. 
Hilaren 5ean, Nazioarteko Juan 
Muguerza krosa jokatu zen 
Elgoibarren eta hilaren 12an, 
aldiz, Euskadiko txapelketa 
zen Txingudiko krosa. Azken 
horretan, gainera, II. Euskal 
Kros Ligako sariak banatu zi-
tuzten eta bi herritar izan ziren 
ligako podiumean: Mari Carmen 
Olaso eta Zumeatarra taldeko 
Aimar Sukunza.

Antonio de Oquendo eta Santa 
Brigidaren bizitzak
40 bat herritar bertaratu ziren 
urtarrilaren 17an kultur etxeko 
hitzaldi aretora Jose Luis Na-
varroren azken lanaren berri 
izateko. Herriari buruzko his-
toria ikertzen eta zabaltzen ur-
teak eman zituen eta burututa-

ko ahaleginaren zazpigarren 
fruitua zen udalak urte hasieran 
argitaratu zuen liburua.

Inauterietarako gaia proposatu 
zuten sorginek
"Genero berdintasuna, euska-
ra, eta, batez ere, kontsumo 
eredu jasangarri batetik era-
torritako" festa eredua alda-
rrikatu zuen Sorgin Jaiak 
eragileak eta herritarrak ani-
matu zituen euskal ikus-en-
tzunezkoetan oinarrituko ziren 
mozorroak prestatzera.

Euskal Ligako igoera, 
kadeteentzat
Ostadar Saskibaloia ataleko 
Kadete Errendimendu Urrea 
taldeak Antigua Luberri eta 
Askatuak Yoga Shala garaitu 
ostean, sailkapen faseko txa-

peldun izan zen. Junior eta 
Kadete Errendimendu Zilarra 
ekipoek ere maila igoera jo-
katu zuten.

Mediku falta salatu zuen 
LOOPA Lasarte-Oria Osasun 
Publikoaren Alde plataformak
Herritarren erdiak baino gehia-
gok, % 56k, medikurik ez zuela 
deitoratu zuen LOOPA platafor-
mak, manifestazioa eginda. Do-
zenaka herritarrek parte hartu 
zuten eragile horrek deitutako 
manifestazioan, osasun zentro-
tik Loidibarreneraino.

KriolTxartela Mugiment 
egitasmoarekin bat
Eusko Jaurlaritzak sustatuta-
ko KirolTxartela Mugiment 
txartel birtualarekin bat egin 
zuen udalak.

Ehun pertsona pasatxorentzako afariak prestatu eta banatu 
zituen urtarrilaren 28an Lasarte-Oriako Elkartasun Sareak. 
Horren gaineko erreportajea landu zuen TXINTXARRI aldizkariak 
hiru egun geroagoko zenbakian.

Elkartasuna, otorduen bidez

Elkartasun Sareko kideak otordua prestatzen. TXINTXARRI

Pailazoak, Albaolan. TXINTXARRI

Ekimeneko eragileak. TXINTXARRI 

Lurra lozorrotik esnatu zuten 
herriko ikasle, irakasle eta 
eragileek
Santa Ageda bezpera ospatu 
zuten, goizetik iluntzera arte. 
Garaikoetxea-Landaberriko 
gaztetxoek eta nagusiek, Erketz 
EDT, Zabaleta Auzolan, Xu-
mela korua, herriko txistula-
rien taldea eta Earra! bertso 
eskola jardun ziren aurten 
oles egiten, herriko kaleetan 
barrena.

Aitor Manso gidariak 2024ko 
Euskariko txapelketako sariak 
jaso zituen
Aitor Manso herritarra mendi 
igoeretako txapelketako po-
diumera igo zen Euskadiko 
Automobilismo Federazioko 
sari banaketan. 9. mailako 
garaikurra eta sailkapen oro-
korreko bigarren postuko sa-
ria jaso zituen, baita Espai-
niako txapelketako jarduna-
rengatik oroigarria ere.

Euskaraldia, martxan
Abian jarri zuten Euskaraldia 
gure herrian ere eta koordi-
nazio guneko kideek mugia-
razi zituzten lehenengoak izan 
ziren elkarte eta eragileetako 
ordezkariak.

Egitasmoaren helburuak eta 
maiatz amaierara arteko bide 
orria azaldu zizkieten.

Produktuen bilketa, 
Sahararentzat
Mendebaldeko Saharako he-
rritarrentzako askotariko pro-
duktuen bilketa aurrera eraman 
zuten, Eroski eta SuperBM 
supermerkatuetan, otsailaren 
8an.

Sahararekin Elkartasuna 
Lasarte-Oria taldeak postu 
bana jarri zuen bi establezi-
mendu horietan, bezeroek 
erosketak egin ahala, beha-
rrezko produktuak erraz eman 
zitzaten: arroza, pasta, kon-
tserbak, lekaleak (dilistak, 
txitxirioak eta babarrunak), 
konpresak eta azukrea.

Herritarren prestutasuna 
handia izan zen, goizeko ha-
marretatik ordubietara jende 
asko gerturatu baitzen lagun-
tzeko asmoz.

Munduko txapelketarako 
sailkatzea lortu zuen Saletak
Alex Saleta herritarrak balen-
tria ederra lortu zuen errug-
biko Espainiako Selekzioare-
kin, 2027an Australian joka-

tuko den Munduko Koparako 
sailkapena. Eta 27 urteren 
ostean, Espainiako selekzioa 
nazioarteko txapelketara itzu-
liko da.

Elikagaien xahutzea saihesteko
Elikagaien xahutzea murriztu 
eta kontsumo arduratsua sus-
tatzeko, Rexcatering proiektua 
martxan jarri zuten udalak, 
Oriarte BHIk eta Fundacion 
Cero Residuo-k, elkarlanean. 
Horren berri eman zuten, pren-
tsaurrean. Arduradunek jaki-
narazi zuten jangelako sobe-
rakinak bildu eta banatzeko 
asmoa zutela eta horrek, ahal-
bidetuko zuela jakiak alperrik 
ez galtzea.

Laburmetraiak proiektatu 
zituzten, estreinakoz
Euskal Dokumentalen Zikloak 
laburmetraiak eman zituen 
lehen aldiz. Kasu horretan, 
lau proiektatu zituzten. Gero-
ra, horietako biren zuzendari 
diren Telmo Iruretak eta Na-
gore Eceizak publikoarekin 
hizketan aritzeko tartea izan 
zuten.

Martin eta Garmendia, ederki 
pista txapelketan
Gipuzkoako pistako txirrin-
dularitza txapelketa jokatu 
zuten hilaren 16an, Donostia-
ko Antonio Elorza belodromoan.  
Aipatu eraikin horretako kon-
ponketak medio, pista lehia-
ketako jardunaldi bakarra 
jokatu zuten kirolariek aurten. 
50 bat txirrindulari batu ziren 
belodromoan eta Luken Gar-
mendia eta Xabat Martin he-
rritarrek Andoaingo Txirrin-
dulari eskolarekin parte har-
tu zuten. Lasarte-Oriako gaz-
teak kadete mailako proba 
ezberdinetan podiumera igo 
ziren.

Ostadar Boleiboleko Euskal 
Ligako taldeak igoera fasean
Ostadar SKTko Euskal Ligako 
II. mailako taldeak pauso ede-
rra eman zuen hilaren 15ean, 
Maialen Chourraut kirolde-
gian. Galdakao BT Elexalde 
3-0 garaitu eta igoera faseko 
finalerdietara sailkatu zen 
talde urdin-beltza.

Asier Acuriolaren taldeak 
liga erregularreko azken neur-
keta galtzeak sortu zion za-
pore garratza kentzeko balia-
tu zuen igoerako final laur-
dena eta finalaurrekora begi-
ra  konf iantza  eman z ion 
ekipoari.

Herriko osasun etxeko 
zuzendaritzari bilera eskatu 
zion LOOPAk
Lasarteoriatarrak jasaten ari 
ziren osasun arreta eskasare-
kin eta, oro har, Osasun Pu-
blikoaren egoerarekiko kez-
katuta, elkarretaratzea aurre-
ra eraman zuen LOOPA pla-
taformak. Gure medikuak non 
daude? irakur zitekeen afixa-
ren atzealdean batu ziren he-
rritar asko, eta guztiek bat 
egin zuten aldarrikapen be-
rarekin: osasuna oinarrizko 

giza eskubidea dela, eta kali-
tatezko Osasun Publikoaren 
aldeko defentsarekiko konpro-
misoa.

Mobilizazioaren amaieran, 
plataformako kideek bilera 
eskaera egin zioten herriko 
osasun zentroko zuzendaritza-
ri, gutun bat entregatu zieten.

Bertsoa izan zen otorduetako 
protagonista nagusia
Irakurle Txokoak antolatuta, 
hamargarren urtez, lagun eta 
otordu artean, bertsoez goza-
tzeko tartea eskaini zuten Xi-
rimiri Elkartearen baitan. Ane 
Labaka, Maialen Lujanbio eta 
Uxue Alberdi aritu ziren ber-
tsotan, ohikoa bilakatu denez; 
Unai Iturriaga idazleak jarri 
zizkien gaiak.

Ttakunenea elkartean, berriz, 
Faktoria egitasmoko eta Earra! 
bertso eskolako kideek elkar-
lanean egin zuten jardueraz 
gozatzeko abagunea izan zuten 
herriko gazteek. Antolatzaileen 
helburua zen gazteek euskaraz 
egin bitartean disfrutatzea, 
eremu informalagoetan ere.

Arrakastatsua izan zen XVII. 
Itsaspeko Zinema Zikloa

Sei film labur eta dokumental 
luze bat ikusi zituzten XVII. 
Itsaspeko Zinema Zikloaren az-
ken saiora joan ziren herritarrek. 
Ordukoan ere, aurreko bi ema-
naldi egunetan bezala, Manuel 
Lekuona Kultur Etxeko audito-
rioa bete zuten ikus-entzuleekin.

'Enrédate', 65 urtetik gorako 
lasarteoriatarrentzat
Enrédate izeneko ekimenaren 
bigarren saioa aurrera eraman 
zuten herriko Gurutze Gorria-
ren egoitzan. Proiektu horren 
helburua zen 65 urtetik gorako 
pertsonak saretzea, horren bi-
tartez, bakardade sentimendua 
murriztu eta gizarte isolamen-
dua saihesteko.

Saio bat zuzenean ezagutzeko 
aukera izan zuen TXINTXA-
RRI-k. Mihise bana koloreztatzen 
harrapatu zituen aldizkariko 
kazetariak ekimenean parte 
hartzen ari ziren erabiltzaileak: 
Aquilino Garcia, Primitivo Ma-
neiro eta Pello Gallo. Kazeta-
riaren bisitak, ordea, aztoratu 
egin zuen apur bat euren jar-
duna; lan horiek alde batera 
utzi eta berriketan hasi ziren 
bisitariarekin.

Euskal Herriko Pentsionisten 
Mugimenduak martxan jarri 
zuen Herri Ekimen Legegilea 
babesteko sinadura bilketa 
aurrera eraman zuen 
lasarteoriatar talde batek. 
Eskakizun argi bat egiteko batu 
ziren herritarrak: pentsioak 
Lanbide arteko Gutxieneko 
Soldatarekin (1.184 euro) 
parekatzea. Okendo plazan batu 
ziren. Okendon batu ziren pentsiodunak. TXINTXARRI

Gutxieneko pentsioaren alde

Boleibol jokalariak. TXINTXARRI

Irureta eta Mendioroz. TXINTXARRI

Lujanbio eta Alberdi. TXINTXARRI

Proiekzio baten une bat. TXINTXARRI

Sardinaren erretzearekin agurtu 
zituzten Inauteriak
Disney unibertsoko pertsonaia 
eta istorioak hautatu zituzten 
batzuek mozorroak prestatzeko 
(udalak iragarritako gaia izan 
zen hori, parte hartze prozesu 
bidez hautatua), eta Sorgin 
Jaiak-ek proposatutako euskal 
ikus-entzunezkoak besteek (era-
gile horrek urte osoan egitas-
moak aurrera eramateari ekin 
zion, herriko jaiez aparte). 
Denen artean, ikusi eta entzu-
teko moduko fantasiazko La-
sarte-Oria bat irudikatu zuten 
Inauterietan zehar, batez ere, 
martxoaren 1ean.

Mozorro festa horri sardinaren 
ehorzketarekin eman zioten 
amaiera.

Iturralde eta Balerdi gogoan, 
Lasarte-Oriako EH Bilduk
Aipatu alderdiak Memoriaren 
Parkean agerraldia egin zuen 
Argi Iturralde eta Juankar Ba-
lerdiren memoria errekonozi-
tua izatearen beharra aldarri-
katzeko. Ildo horretatik, salatu 
zuen errepidean hil diren ha-
masei senide eta lagun horien 
memoria aitortua izateko es-
kubidea urratzen ari dela.

Andaluzia eguna gogotik ospatu 
zuten Semblante Andaluz-eko 
kideek
Andaluziaren xarma eta grazia 
erakutsi zuten aurten ere Sem-
blante Andaluz elkarteko ki-
deek, probintzia hori goratze-
ko egunaren bueltan zenbait 
ekimen aurrera eramanda: 
ohorezko ardoarekin topa, meza 
rozieroa, bazkaria eta Jose de 
la Bahia nahiz Daniel Ayala 
musikarien flamenko kontzer-
tua. Zenbait herritarrek eta 
udal ordezkarik jarduera ho-
rietan parte hartu zuten.

Inurritegia laguntzeko 
helburuarekin
Izan Iñurri elkartea diruz la-
guntzeko asmoz ekimen soli-
dario bat aurrera eraman zuten 
zenbait eragilek, Antonio Mer 

cero aretoan. Ariketak egin eta 
musika nahiz zenbait testigan-
tza entzun ostean, elkarrekin 
gosaldu zuten jardueran parte 
hartu zutenek.

Sudurgorriei elkarrizketa, Maite 
Zaitut jaialdiaren harira
Maite Zaitut festa erraldoia au-
rrera eramango zuen Maite 
Zaitut Kultur Elkarteak maia-
tzaren 3an, Barakaldoko BEC 
Bilbao Exhibition Center-en. 
Horren gainean galdetzeko, pro-
tagonistak elkarrizketatu zituen 
TXINTXARRI-k. Omenduak 
izango zirela jakin zutenetik 
urratutako bidea "oso polita" 
izaten ari zela esan zuten hiru 
pailazoek.

Maialen Chourrautek urteko 
lehen lehiak hasi zituen

Lasarte-Oriako kirolaria urta-
rriletik otsailera Australian izan 
zen Espainiako selekzioarekin 
entrenatzen eta lehian. Pirinioe-
tako Kopako lehen jardunaldia 
jokatu zuen Pauen (Frantzia) 
eta hilaren 15ean eta 16an, bi-
garren saioa izan zuen La Seu 
d'Urgell-en.

Oria alboko pasealekua itxi 
zuten, obrengatik
Oria ibai alboko pasealekutik 
Zubieta edo Usurbileraino joa-
teko ohitura dutenek denbora 
batez aldatu egin beharko zute-
la ohartarazi zuen udalak, pa-
sabide hori itxi zuelako Miche-
lingo kiroldegi berria eraikitze-
ko obrak direla-eta. Erakunde 
horretako ordezkariek argudia-
tu zuten "ezinbestekoa" zela lan 
horiek egitea, "udalerriko kirol 
instalazioak hobetzeko".

Iparragirre pilotari gaztea, 
Errendimendu mailako 
Gipuzkoako txapeldunorde
Pilota modalitate ezberdinetako 
Udaberri txapelketako zein 
Errendimendu txapelketako 
lehen finalak jokatu ziren hila-
ren 14tik 16ra eta Errendimen-
du mailako infantil nesken lehian 
herritar bat izan zen jokoan: 
Itxaso Iparragirre. Zazpi Iturri 
taldearekin jokatu zuen binaka-
ko txapelketa herriko pilotariak; 
Maria Balerdi izan zuen lagun 
eta txapeldunorde izan zen.

Norbanakoak, Euskaraldian
Euskaraldian Ahobizi edo Be-
larriprest izateko izena eman 
zezaketela iragarri zuten udal 
ordezkariek eta Ttakun Kultur 
Elkartekoek. Bestalde, herriko 
koordinazio guneko eragileek 
bideo lehiaketa erakargarri bat 
abian jarri zuten: banaka edo 
binaka, familian edota taldeka 

parte hartzeko aukera izan zuten 
herritarrek.

Fribomialgia ikustarazteko 
erronka
Fibromialgia gaixotasuna iku-
sarazteko helburuz, 200 kilome-
troko erronka osatu zuen Beñat 
Garcia Escribano herritarrak.

Bizitzatik hitz egin zuten 
heriotzaz
Hiltzeaz mintzatzea "naturala 
eta beharrezkoa" dela uste duten 
Eli Elizegi eta Iñigo Suberbiola 
Zainketa Aringarrietako osasun 
langileak elkarrizketatu zituen 
agerkari honek. Heriotzari bu-
ruzko dudak argitzen saiatu 
ziren, Arrieskalleta elkartean.

Festa eta aldarrikapena
Lasarte-Oriako Gazte Asanbla-
dak, Senti gaitzatela! lelopean, 
Gazte Eguna ospatu zuen hilaren 
22an. Horretarako, hainbat eki-
taldi aurrera eraman zituzten 
eragile horretako kideek goize-
tik gaueraino; manifestazioa, 
bertsopoteoa, bazkaria eta kon-
tzertuak, besteak beste. Ospaki-
zuna alaia eta bizia izan arren, 
aldarrikatzeko tartea ere izan 
zuten.

Herriko elkarteetako bazkide diren emakume ugarik elkar 
ezagutzeko eta egiten duten lanaren garrantzia nabarmentzeko 
topaketa aurrera eraman zuten. Segida izango du datorren urtean, 
Semblante Andaluz-ek hartuko baitu Extremadura Etxekoen 
lekukoa.

Emakume elkartekideen topaketa

Topaketan parte hartu zuten emakumeak, Semblanten. TXINTXARRI

Sardinaren ehorzketa. TXINTXARRI

Garcia, erronkan. TXINTXARRI

Esan gabekoei forma emateko 
adierazpidearen piztualdia
XII. Dantza Topaketa aurrera 
eraman zuten Okendo plazan 
Kukuka eskolak, Erketz EDTk, 
Semblante Andaluz elkarteko 
Duende taldeak, Amaia Gonza-
lez Caballero akademiako ikas-
leek eta Sahara Taldeko dan-
tzari finek. Aurretik, aurtengo 
Dantzaren Nazioarteko Eguna-
ren harira, Mikhail Baryshnikov 
koreografo letoniar-estatuba-
tuarraren gogoetak irakurri 
zituzten.

Dublin alderik alde ezagutu 
zituzten Ostadar Ipar Martxakoek
Pazko Astea baliatu zuten Os-
tadar Ipar Martxako kideek 
bidaia eder bat egin eta Irlan-
da eta bere hiriburua ezagu-
tzeko. Egunez egun makilak 
hartu eta ibilbideak egiteaz 
gain, Dublineko eraikin, taber-
na eta bestelako arretaguneez 
gozatu zuten; besteak beste, 
Laoghaire-ko kostaldetik Killi-
ney-rako bidea egin zuten ki-
rolariek, Red Bulls irlako hon-
dartza zeharkatu zuten, Howth 
penintsula bisitatu zuten eta 
harrera bikaina egin zieten 
Mary eta Paul bikotearen etxean 
bazkaldu zuten Thormanby 
road kaleko Lomond House 
delakoan, eta Temple Bar auzo 
famatuan afaldu zuten, Gogarty 
Pub tabernan.

AVK Gipuzkoa Sortzen taldea 
Euskal Ligako finalerdietan, 
urrats inportantea eginda
AVK Gipuzkoa Sortzen taldeak 
pauso garrantzitsua eman zuen 
apirilaren 24an. BRT Mendita-
rrak 22-17 gainditu zuen ekipoak. 
Garaipen horri esker, sailkape-
neko laugarren postuan amaitu 
zuen fase erregularra Gipuzkoa 
Sortzenek eta I. mailako ligako 
lauko lehian sartu zen.

Futbolaz gaindiko txapelketa 
Texas Lasartearrak eta Aspa-
nogi Elkarteak II. Benjamin 
Txapelketa prestatu zuten, hi-
laren 26ean. Gipuzkoako zein 
Lapurdiko zortzi futbol taldeek 
parte hartu zuten: Kostkas, 
Sporting Herrera, Vasconia, 
Sanse, Les Eglantins, Martute-
ne, Ostadar eta Texas Lasartea-
rra. Guztira 2015. eta 2016. ur-
teetan jaiotako 250 bat ume 
aritu ziren norgehiagokan. Egun 
euritsua eta haizetsua izan zen. 
Dena den, umeek ederki pasatu 
zuten, futbolean jokatzen. Bi 
finalak Martutenek eta Vasco-
niak irabazi zituzten; etxeko 
taldeak ez ziren lehenengo fa-
setik pasa. 

Lokatzez zipriztinduta egin zuten 
txirrindulariek BTT proba 
Rural Kutxa BTT Lasarte-Oria 
2025 proba MX Racingek eta 
Lasarte-Oriako Saiatuz txirrin-
dulari taldeak, udalaren lagun-
tzarekin batera antolatu zuten. 
Eguraldia euritsua eta goibela 
izan arren, makina bat txirrin-
dularik hartu zuen parte. Par-
taideen jatorria ere ugaria izan 
zen. Izan ere, lasarteoriatarrak 
ez ezik; usurbildarrak, bilbota-
rrak eta kolonbiarrak ere aritu 
ziren, besteak beste. 

Beroketa ariketak egiteko tartea 
izan zuten 
Beroketa ariketa lanetan mur-
giltzeko, herriz herri ibili zen 
gune ibiltaria, Euskal Herrian 
zehar. Hilaren 13an, Okendo 
plazan egin zuen parada, Eus-
karaldia hasteko hilabete baino 
gutxiagoren faltan. Bertaratu-
takoek ekimenaren inguruko 
nondik norakoak jaso ez ezik, 
magia ikuskizun bereziaz goza-
tzeko aukera izan zuten. Ordu-
lariko orratzak gaueko bedera-

tzietara iristean, gune ibiltariak 
Oiartzunerantz partitu zuen. 

'Retazos' bilduma osoaren 
aurkezpena egin zuen Jose Luis 
Navarro herritarrak 
Retazos bilduma aurkeztu zuen 
Jose Luis Navarro historialari 
lasarteoritarrak, Manuel Lekuo-
na Kultur Etxean. Lasarte-Oria-
ri buruz aurkitutako XX. men-
dera arteko idazki eta prentsa 
artikuluekin ondu zituen lau 
idazkik osatutako liburua. Idaz-
lan horietan aurki daitekeen 
informazioaren berri eman zien 
bertaratu zirenei. Ekitaldi amaie-
ran, bilduma bana jaso zuen 
entzule bakoitzak

Bola eta toka jokalariek giro 
ederrean lehiatu zuten kopako 
jardunaldia 
Ostadar SKTko bolo eta toka 
saileko kideek Gipuzkoako ko-
pako jardunaldia antolatu zu-
ten hilaren 13an, Michelin 
kirol gunean. Giro ederrean, 
lurraldeko 56 bolari igaro ziren. 
Tamalez, Ostadarreko kideek 
ez zuten zortea lagun izan eta 
ezin izan zituzten lehen postuak 
bete. Tokan ere punteria fin 
dutela erakutsi zuten lehiaki-
deek.

Loreak eta landareak loratu ziren 
Okendo Plazan 
Behemendi Landa Garapenera-
ko Elkartearekin eta deKolore 
Natur Azokarekin elkarlanean 
antolatuta, Loreen eta Landareen 
XII. Azoka Okendo plazan egin 
zen, ohiko legez. Enparantzan 
hamabi postu jarri zituzten, 
horien artean, bat herriko ekoiz-
le batena izan zen. Saltokietan, 
loreen eta landareen, eta horie-
kin egindako produktu ugari 
saldu ziren. Giroa koloretsua 
eta alaia izan zen. Eguzki izpiak 
aprobetxaturik, jende mordoa 
Okendo Plazara gerturatu zen, 
eta postuak ikuskatzen aritu 
direlarik, ezagunekin hitz egi-
teko tartea ere egin zuten. 

Azkenekoz bildu ziren sinadurak 
lortzeko
Euskal Herriko Pentsiodunen 
Mugimenduko pentsiodunek 
hilero kobratzen dituzten ordain-
sariak Lanbide arteko Gutxie-
neko Soldatarekin (1.184 euro) 
parekatzea eskatzen jarraitu zuen. 
Horretarako, Herri Ekimen Le-
gegilea (HEL) ondu zuten, auzia 
plazaratzeaz gain, herritarren 
babesari esker agenda politikoan 
ere sartuzedin. Herriz herri an-
tolaturiko eragileek sinadurak 
biltzeko hainbat saio antolatu 
zituzten azken hilabeteetan; api-
rilaren 4ean egin zuten Lasar-
te-Orian azkena.

'Hezur berriak' lana argitaratu 
zuen Ane Labaka Mayozek
Idazle lasarteoriatarraren lehen 
poesia bilduma da Susa argita-
letxearekin kaleratutakoa. Haur-
dunaldi betean eta umearen 
lehen hilabeteetan kokatutako 
49 olerki jaso ditu, bi ataletan 
banatuta: Aurrea eta Ondoa, 
egilearen haurraren jaiotzak 
banatutakoak. "Ez da amatasu-

nari buruzko liburu bat, ezpada 
horrek markatutako biziaro 
jakin batean idatzitako poema 
sorta", azaldu zuen Labakak.

Gipuzkoako eskolarteko 
txapelketako finala jokatu 
izanaren bizipenez
Maddi Lasa Ormazabal bertso-
lari lasarteoriatar gaztea elka-
rrizketatu zuen TXINTXARRI 
aldizkariak, Earra! eskolako 
kide horrek Gipuzkoako Esko-
larteko Bertsolari Txapelketako 
finala jokatu eta gero. Saio era-
bakigarri hori jokatu aurreko 
urduritasuna baretuta, finalaz 
"disfrutatu" egin zuela kontatu 
zuen. 18 urteko herritarrak txa-
pelketa horretan parte hartzeko 
azken aukeran lortu zuen azken 
faserako sailkapena; aurretik, 
beste hiru eskolarteko jokatu 
zituen.

Zainketa aringarrien harira, 
hitzaldia eman zuten 
elkarrizketaren ostean
Heriotzari buruz gogoeta egitea 
edota mintzatzea ez da osasuna-
rentzat kaltegarria eta ez du 
hori egiten duenaren bizitza 
laburtzen. Are gehiago, bizitza-
ren beraren etapa bat den horri 
buruz jardutea "askatzailea eta 
lagungarria" dela deritzote zain-
keta aringarrietan lan egiten 
duten bi herritarrek, Eli Elize-
gik eta Iñigo Suberbiolak. Zaila 
izanagatik, ez da ezinezkoa, 
Arrieskalletara bertaratu ziren 
dozenaka herritarrekin parte-
katu dituzten bi ordu pasatxotan 
erakutsi zutenez. 

Solasaldiaren aurreneko zatian 
zalantza iturburu izan ohi diren 
kontzeptu ugari esplikatu zituz-
ten: sufrimendua, tematze tera-
peutikoa, tratamenduari uko 
egiteko eskubidea, zainketa arin-
garriak... Bigarrenean, ikus-en-
tzuleekin solasean aritu ziren.

56 urtez irekita egon ostean, 
Viña del Mar taberna apirilaren 
15ean itxi zen. 1969. urtean 
Mari Carmen, Begoña, Chicho 
eta Goyo anai-arrebek hasitako 
ibilbidea ganoraz amaitzeko 
asmoz, festa antolatu zuten, 
familia eta lagun artean. 
Dantzan aritu ziren, eta 
zizka-mizken artean, hainbat 
bitxikeri gogoratzeko tartea ere 
izan zuten. Familia elkartu zela aprobetxatuta, talde argazkia atera zuten. TXINTXARRI

Atal historikoa agurtzeko festa

Maddi Lasa Ormazabal. TXINTXARRI

Ipar martxalariak, Irlandan. OSTADAR

Ederki aritu ziren jokoan. TXINTXARRI

Denboraldia agurtzeko, festa 
ederra 
Ostadar SKTko orotariko dizi-
plinetako kirolariak saritu zi-
tuzten, Oriarte BHIko patioan 
bilduta. Aiora Belartieta arraun-
lariak jaso zuen Kirolari One-
naren Saria, eta Felix Telleriak 
Auzolan saria. Gainerakoan, 
sail bakoitzeko kirolari jatorre-
nei oroigarriak banatu zizkieten, 
ohiko legez. 

Azkorteko erromeria ospatu 
zuten 
Tradizioari eutsita, jende asko 
joan zen Ttakun Kultur Elkarteak 
eta Lasarte-Oriako Udalak an-
tolatutako Azkorteko errome-
riara. Eguraldi txarra iragarri-
ta bazen ere, lainoek ez zuten 
euririk bota. Fededunak base-
lizan izan ziren, meza entzuten. 
Alboka Abesbatzak zenbait 
abesti ere kantatu zituen. Ttakun 
KEko kideek prestatutako jakiak 
dastatzeko tartea ere izan zen. 
Bien bitartean, Lierni Arozena 
eta Olaia Recondo trikitilariek 
jotako doinuek girotu zuten ha-
maiketako ordua. Bukatzeko, 
herri kirolen erakustaldia os-
patu zen. Alde batetik, Mugerza 
anaiak, Ugaitz eta Aratz, aizko-

rarekin aritu ziren, aurrez aurre. 
Bestetik, Beñat Telleria harri-
jasotzailea ere presente izan zen. 

Bigarren eskuko bitxikeriak 
salgai 
Scooter Club Euskadi elkarteko 
25. urteurrena ospatzeko, ekimen 
berezi asko antolatu ditu, urtean 
zehar.  Horien artean, Mercadi-
llo Brocante azoka ospatu zuen, 
maiatzean. Motorren bigarren 
eskuko tresnak saldu ziren, es-
kuratutako diruarekin elkartea-
ren hurrengo ekitaldiak finan-
tzatzeko. Alabaina, ez ziren 
soilik motorzaleentzako bitxi-
keriak saldu. Liburuak ere sal-
gai izan ziren, komikiak, bini-
loak, kaseteak, arropa eta oro-
tariko apaingarriak ere.

Eszenatoki erraldoia izan zen 
Andatza plaza 
Pop-rock musika estiloen ingu-
ruko festibala ospatu zen, hila-
ren 24ean. Hiru artistek jo zuten; 
Yacare talde madrildarrak, 
Marlena duo katalanak eta az-
kenik, Da Igual-ek. San Pedro 
Jaietarako hilabete eskas falta 
zelarik, lasarteoriatarrek gogo-
tik disfrutatu zuten. 

Ederra egin zuten aurtengo 
jaietan ere
Aurreko urteetakoak baino au-
zoko jai koloretsu, dibertigarri 
eta jendetsuagoak antolatzea ez 
zen erraza, baina zabaletarrek 
koskak igotzen jarraitzen dute 
urtez urte. Teresaren jaitsiera 
eta Porrotx eta Marimotots pai-
lazoen pregoia, ezusteko opari 
eta guzti; txalapartarien harre-
ra eta Sorgin Dantza herrikoia; 
parranda gauetako kontzerturen 
bat edo beste; larunbat eguerdi-
ko sagardo festa, aurtengo be-
rrikuntzetako bat izan dena; eta 
festetako azken egunetako une 

ugari, besteak beste proba mis-
to nagusia edota toka txapelke-
ta. Ederrak izan ziren aurtengo 
jaiak.

Gasteizeko mobilizazioarekin 
bat egin zuten herriko 
pentsiodunek
145.142 sinadura erregistratu 
ditu EHPM Euskal Herriko Pen-
tsiodunen Mugimenduak Eusko 
Legebiltzarrean. Tramite horren 
bitartez gutxieneko pentsioa 
Espainiako lanbide arteko gu-
txieneko soldatarekin parekatzea 
galdegin zuten. EAEko hiru 
lurraldetako pentsiodunak batu 
ziren Gasteizen (Nafarroako 
ordezkaritza bat ere izan da 
bertan), horien artean, lasarteo-
riatarrak ere bai. Azken horie-
kin egin zuen Gasteizerako bidaia 
TXINTXARRI aldizkariak ere.

Abesbatzen arteko trukean, 
guztientzat onura
Lasarteoriatarrak joan ziren iaz 
Beasainera, eta beasaindarrak 
etorri ziren aurten Lasarte-Oria-
ra. Elkartruke egitasmoaren 
barruko bigarren kontzertu ba-
teratua eman zuten Alboka eta 
Loinatz abesbatzek, Ama Brigi-
tarren komentuan. Herritarrek 
bi pieza interpretatu zituzten 
aurrena, bisitariek euren erre-
pertorioko kantu onenetako 
batzuk erakutsi zituzten gero 
eta elkarrekin amaitu zuten 
emanaldia, beste bi abesti es-
kainita. Ordubete pasatxoko 
errezitaldiaren ostean, ikus-en-
tzuleek zutik eta txaloka agurtu 
zituzten talde bateko eta beste-
ko kideak. 

Txaranga doinuez beteriko 
eguna
Oaintxe in deu! txarangak 10 
urte bete ditu aurten. Urteurren 
borobila ospatzeko asmoz, Txa-

ranga Eguna antolatu zuten, 
maiatzaren 17an. Egun osoz 
txaranga doinuek girotu zuten 
herria. Gipuzkoako zein herriko 
taldeek jo zuten; Joselontxos, 
Oaintxe in deu!, Arranopola eta 
Mutil Gazteak taldeek. Giro ede-
rra sortu zuten denek.

Komunitate multikulturala 
izatea aberastasuna dela 
erakutsi zuten
Bizipoza taldeak Lasarte-Oriako 
kulturartekotasuna ardatz, Mi-
lakultura festa antolatu zuen. 
Goizetik ilunerako ospakizuna 
izan zen, goizean herriko ikas-
tetxeetako umeek girotu zuten 
enparantza. Arratsaldean, jato-
rri ugarietako pertsonek hartu 
zuten plaza. 

1.000 saioaren harira, 
elkarrizketa Nerea Navarro 
Mercerori 
Milagarren atalaren langa gain-
ditu zuen ETB1eko Biba Zuek! 
saioak. Erredaktore gisa eman 
zituen lehen urratsak Navarrok, 
eta, koordinazioan aritu zen 
gero; orain, berriz, programaren 
zuzendaria da. 1.000. saioa emi-
titu zuten apirilean.

Duela 20 urte kaleratu zuten Maite Zaitut abestia Pirritx, Porrotx eta 
Marimototsek. Urteurrenaren harira, festa erraldoia antolatu zuten 
Barakaldoko BEC erakustazokan 14.000 bihotz sudurgorrik "maite 
zaituztegu" esateko.

Emandakoa bueltan jaso zuten

Festa erraldoia antolatu zuten. TXINTXARRI

Urteurrena ospatzeko zapia. TXINTXARRI

Aizkolariak, lanean. TXINTXARRI

Artetxek eta Ituartek irabazi 
zuten binakako bigarren 
trinkete txapelketa
Ekimen, enpresa, txapelketa... 
bat sortzea baino zailagoa izaten 
omen da egonkortzea eta hori 
lortu dute Mirentxuko Trinketea 
biziberritzeko lanean ari diren 
gazteek. Binakako lehiaketaren 
bigarren edizioa egin zuten eta, 
aurreko biak bezala (horietako 
bat, banakakoa), arrakastatsua 
izan zen. 24 bikotek parte hartu 
zuten eta Jon Pello Artetxe eta 
Unai Ituartek jantzi zituzten 
txapelak, merezimendu osoz, 
finalean Unai Arruti eta Asier 
Sanchez Santxi garaituta. Egun 
osoko ekitaldiaren ostean, joka-
lari eta antolatzaileek Avenida 
taberna-jatetxean afaldu zuten.

Zabaletako festa sudurgorriak
Udarako festa denboraldien ata-
riko izan ziren Zabaleta auzoko 
jaiak beste behin ere. Aurrene-
ko egunetan haurrentzako jar-
duerak egin zituzten batez ere, 
Teresa Sorgiña jaitsi arte. Egun 
horretan bertan Porrotx eta 
Marimotots sudurgorriek ira-
kurri zuten pregoia eta orduan 
eztanda egin zuen festak.

Aurretiazko Borondateen 
Dokumentua egitearen 
garrantziaz hitz egin zien
Duintasunez Hiltzeko Eskubidea 
elkarteko ordezkari Iñaki Alegria 
gonbidatu zuten Borobilean egi-
tasmokoek, urte honetan pu-
ri-purian egon den heriotzaren 
gaiari buruz antolatutako hi-
tzaldiaren harira. Aurretiazko 
Borondateen Dokumentua egi-
tearen garrantziaz mintzatu zen 
hizlaria, leporaino beteta egon 
zen Mirentxuko aretoan.

Nahia Goenagak eta Eneko 
Mendizabalek zilarrezko 
dominak kolkoratu zituzten

Traineruen nahiz aulki mugi-
korren Euskadiko txapelketak 
jokatu zituzten Nahia Goenagak 
eta Eneko Mendizabalek, hurre-
nez hurren. Lan bikaina egin 
eta zilarrezko domina bana ira-
bazi zuten. Traineruen lehiake-
ta horretan Enara Arrutik ere 
parte hartu zuen.

Txangurroa donostiar erara nola 
kozinatzen duen erakutsi zuen
Sukaldean trebea da Yon Mikel 
Rodriguez Ventoso; hori horre-
la dela badakite Avenida taber-
na-jatetxeko bezero askok. Su-
kaldean ez ezik, kameren aurrean 
aritzeko ere abilezia soberan 
duela erakutsi zuen lasarteoria-
tarrak. EiTB2ko A Bocados saio-
rako Txangurroa donostiar 
erara nola kozinatzen duen 
azaldu zuen.

Mende laurdena beteta, 
erakusketa berezia aurkeztu 
zuten Brancussi akademiako 
ikasleek
Gaur egungo nahiz azken 25 
urteetako estudianteen lanekin 
osatu zuten Brancussi margo-
laritza akademiako kideen era-
kusketa, Antonio Mercero are-
toan. Aurten mende laurden 
bete dutela-eta, zirraraz eraku-
tsi zituzten lan berriak eta his-
torikoak.

Iker Gorostegik irabazi zuen 
Lasarte-Oria Saria
Maialen Chourraut kiroldegiko 
igerilekuan berdintasuna oina-

rri izan zuen 34. Lasarte-Oria 
Saria. Pertsonen Saria jokatu 
zuten. Proba nagusia etxean 
geratu zen, Buruntzaldea IKTko 
Iker Gorosteguik jantzi baitzuen 
txapela.

"Promesen eta propagandaren" 
aurrean, "benetako 
konponbideak" eskatu zituzten
Lasarte-Oriako osasun zentroa-
ren egoera horren tamalgarria 
zen ekain erdialdean, non Osa-
sungintza Publikoaren Aldeko 
Plataformen Euskal Autonomia 
Erkidegoko Koordinakundeak 
erabaki zuen Gipuzkoako elka-
rretaratzea gure udalerrian 
egitea. Dozenaka pertsona ber-
taratu ziren Elizatze plazara eta 
adi-adi jarraitu zituzten eragile 
horretako kideen aldarriak. 
Eusko Jaurlaritzako agintariak 
Euskal Osasun Ituna onartzear 

dutela zehaztu zuten eta "den-
bora irabazteko eta herrritarrak 
desmobilizatzeko estrategia dela" 
salatu, "betiko murrizketa eta 
pribatizazio politika berberak 
aplikatzen jarraitzen duten bi-
tartean".

Emakumeek Gidatutako 
Enpresa Onenaren Saria irabazi 
zuten Kairos-ekoek
Elaia eta Alazne Fadrique ahiz-
pek sortu eta gidatzen duten 
establezimenduarentzat izan zen 
Urrats Bat programak ematen 
dituen aitortzetako bat: Emaku-
meek Gidatutako Enpresa One-
nen kategorian lehiatu zuten. 
Bi herritarrek pozarren jaso 
zuten saria Donostiako Aqua-
rium-ean eta egunero egiten 
dutenarekin are indar eta ilusio 
gehiagoz jarraitzeko kemena 
eman zien aintzatespenak.

Realak irabazi zuen II. Nesken 
Alebin Txapelketa
Texas Lasartearra klubak anto-
latutako futbol lehiaketan alebin 
kategoriako zortzi talde lehiatu 
ziren Michelingo Kirol Gunean. 
Intxaurdik eta Realak jokatu 
zuten finala; txuri-urdinak na-
gusitu ziren, 0-3.

Emozioz eta euriz betetako 
txapelketa
Jose Martija zenaren omenez zor-
tzigarren futbol txapelketa anto-
latu zuten garai batean bere jo-
kalariak izandakoek. Hamabi 
taldek parte hartu zuten eta par-
tidei ekin aurretik Mitxelo Olai-
zola omendu zuten; urte luzez 
Realaren gizonezkoen lehen tal-
deko tresnazaina izan zen. San-
tanderretik (Kantabria) etorrita-
ko Racing-ek eta Antiguokok jo-
katu zuten finala; donostiarrek 
irabazi zuten, azken minutuetan 
gol erabakigarria sartuta.

Gazteena izan zen udalbatzarra
Herriko ikastetxeetako Lehen 
Hezkuntzako gazteek iraunkor-
tasunaren, hondakinen, ener-
giaren eta berdeguneen gaineko 
proposamenak egin zizkioten 
udalari. Udalbatzar aretoan batu 
ziren ikasleak zinegotziekin.

Andaluziar asteburua izan 
genuen herrian
Semblante Andaluz Elkarteak 
Rocioko 30. erromeria ospatu zuen 
Atsobakarreko parkean. Zenbait 
unetan, eguraldia ez zuten lagun 
izan. Alabaina, ez zien festa za-
puztu. Pentekosteko jaialdiaren 
asteburuan ospatzen dute, Huelvan; 
Pazko Igandea jazo eta 50 egunera. 

Ahots eta instrumentu bidezko 
esker ona adierazi zieten
Xumela koruko kideek eta Oain-
txe in deu! txarangako lagunek 
azken entsegua egin zuten, ohi 
bezala, Oriarte Landaberri ins-
titutuan. Astelehenero-astelehe-
nero eurei ateak ireki eta irri-
barre banarekin artatu zituzten 
Mari Jose eta Caridad langileak 
omendu zituzten, Bizipozaren 
zapi bana oparitu eta bi abesti 
interpretatuta: Ilunabarra eta 
Epo i tai tai e.

Ikasturtean zehar landutakoa erakutsi zuten Kukuka Antzerki eta 
Dantza Eskolako kideek, oholtzan nahiz kalean. Ospakizuna ederki 
itxi zuten egun osoko festa antolatuta; besteak beste, Zor diegun 
memoria emanaldi ikusgarria eskaini zuten.

Antzerkia, dantza, festa, memoria

'Zor diegun memoria' ikuskizunaren emanaldia. TXINTXARRI

Michelin kirol guneko pilotalekuan 
partidak jokatu zituzten, Lasarte-
Oriak bat egin zuelako 
Erremontari Herriz Herri 
proiektuan.

Gurrutxaga-Aiestaran VI eta 
Susperregi-Apezetxea bikoteen 
partida bertan behera utzi behar 
izan zuten pilotakada batengatik. 
Bigarrenean, Ezkurra II.ak eta 
Azpirozek garaitu egin zituzten 
Ansa II eta Juanenea. Susperregi, pilota kolpatzear. TXINTXARRI

Erremonteak gure herrian debutatu zuen

Jendetza, osasunaren alde. TXINTXARRI

Artetxe eta Ituarte (erdian). TXINTXARRI

Gipuzkoako Liga irabazita, 
denboraldia biribildu zuten 
Eguzkiko kadeteek
Eguzki Areto Futbola klubeko 
kadeteen taldeak ginga jarri 
zion egindako sasoi bikainari, 
Gipuzkoako Ligako finala Anti-
guokori irabazita. Hasi eta buka 
Eguzki Goxokis Goxua izan zen 
partidaren jaun eta jabe eta ez 
zion aukerarik eman arerioari; 
6-1 irabazi zuten hori-beltzek.

Astigarragako Jaietako 
lehiaketa irabazi zuen Sara 
Etxeberria 'Basoko Maxuxta'-k
Astigarragako Santio Jaiak ira-
garri zituen Sara Etxeberria 
Zapirain Basoko Maxuxta ilus-
tratzaileak egindako Kolorez jai 
lanak. Epaimahaia osatu duten 
eragileen zortzi botoetatik bost 
eskuratu zituen lasarteoriata-
rrak: "Saltoka eta dantzan ari 
diren pertsonaiak gure ohitura 
eta folkloretik hartu ditut; san-
tioak festa parte hartzaile eta 
herrikoi gisa irudikatzen dituz-
te", azaldu zuen. Horrekin ba-
tera, naturako zenbait elementu 
(loreak edota ilargia, esaterako) 
erabili zituen, Buruntzaldeko 
udalerri horretako ingurunea 
eta udara gogorarazteko.

Manttangorri, erabat elektrikoa
Lasarte-Oriak "mugikortasun 
garbi eta modernoagoaren alde-
ko urratsa" eman zuen Manttan-
gorri hiribusa elektriko bihur-
tzearekin, udal ordezkariek 
ibilgailuaren aurkezpenean 
nabarmendu zutenez. Ibilgailu 
berria, ISUZU Novociti Volt, % 
100 elektrikoa da eta garraio 
publiko "jasangarriago eta iris-
garriago baten aldeko apustu 
sendoa" da. Autobusak 40 bi-
daiari baino gehiago eraman 
ditzake, eserita dauden pertso-
nak, zutik daudenak eta gurpil 
aulkiak edo haur kotxeak barne.

Lander Astiazaran herritarra 
bigarren mailara igo zen 
Sanserekin
Bigarren Mailara igotzeko kan-
poraketako itzuliko neurketa 
zirraragarria bizitu zuten zaleek 
Zubietan. Sanse eta Gimnastic 
de Tarragona taldeek La Liga 
Hypermotion edo bigarren mai-
larako igoera jokatu zuten eta 
donostiarrek lortu zuten ba-
lentria. Jokalarien artean, la-
sarteoriatar bat izan zen, Lan-
der Astiazaran. Hasierako 
hamaikakoko kide izan zen eta 
neurketa oso txukuna jokatu 
zuen; gutxigatik ez zuen gola 
sartu. Joaneko norgehiagokan 
1-3 irabazita, bi goleko aldea 
zuten txuri-urdinek baina majo 
sufritu behar izan zuten. 0-2koa-
rekin desabantailari buelta 
eman zioten kataluniarrek eta 
luzapena jokatu behar izan 
zuten. Finago aritu ziren txu-
ri-urdinak eta penalti bat sa-
reratu zuten, horrenbeste de-
siratutakoa lortzeko.

Galiziara kantuen bidez bidaiatu 
zuen Alboka Abesbatzak, 
ikasturtea ixteko
Kurtsoa amaitzeko kontzertua 
eskaini zuen Alboka Abesbatzak, 
Ama Brigitarren Komentuan. 
Leporaino bete zuen publikoak 
kapera; zutik izan ziren asko. 
"Bi lurralde lotzen dituen soi-
nu ibilbidea" eginda, ordube-
teko kontzertu berezia eman 
zuten talde horretako kideek. 
Euskal Herritik Galiziarako 

bidezidorrean, aldaketarako 
eta berritzeko tartea izan zuten. 
Horretan, hamar abestiz osa-
tutako errepertorioa izan zuten 
bidelagun.

Kurtsoko azken dantza 
erakustaldia egin zuen Erketz 
Euskal Dantza Taldeak
Euria egin arren, leporaino 
bete zen Okendo Plaza, Erketz 
Euskal Dantzari Taldeak es-
kainitako emanaldia ikusteko. 
Ohiko legez, fin aritu ziren 
euren errepertorio zabaletik 
abiatuta, Euskal Herriko dan-
tzak erakusten. Ordubete in-
guru iraun zuen emankizunak. 
Eskainitako erakustaldiarekin 
gogobeteta, txalo zaparrada 
luzea oparitu zieten herritarrek.

Rock kantutegi klasikotik 
hartutako piezak interpretatu 

zituen Zero Sette Akordeoi 
Orkestrak
San Pedro eta Sorgin Jaiak 
iristear zirelarik, festarako 
giroa sortzeko emanaldia es-
kaini zuen Zero Settek Okendo 
Plazan. Rock generoko abestiak 
akordeoiez jo zituzten, ordu-
bete luzez: Metallica, Bee Gees, 
Van Halen, Bulego, Huntza...
Orotariko jatorrietako eta ga-
raiko kantuak interpretatu 
zituzten. Lehen notak entzun 
eta berehala dantzatzen aritu 
ziren eserlekuetan jarritako 
zein zabalguneko bestelako 
txokoetan ipinitako herritarrak; 
baten batzuk abesteko beta 
aprobetxatu zuten.

LOKE kirol elkarteko gimnastek 
alfonbra gorri bihurtu zuten 
kiroldegiko tapiza
Filmetako izar bereziek Maia-
len Chourraut kiroldegiko pis-
ta bete zuten. Lasarte-Oriako 
Kirol Elkarteko (LOKE) gim-
nastek ikasturtean landu eta 
txapelketerako eraman zituzten 
dantza ezberdinak erakutsi 
zizkieten kiroldegiko harmai-
lak bete zituzten senide eta 
lagunei. Bakarka edo taldean, 
esku hutsik eta tresnak erabi-
lita zinemako izarren antzera 
egin zuten distira tapizean.

Tatamian ikasitakoa erakutsi 
zuten LOKEko judokek
Maialen Chourraut kiroldegiko 
kantxa tatami handi bihurtu 
zuten. Lasarte-Oria Kirol El-
karteko (LOKE) judo ataleko 
kirolariek ikasturte amaierako 
erakustaldia egin zieten senide 
eta lagunei. Jauziak, erorketak, 
giltzak... entrenamenduetan 
eta txapelketetan zehar ikasi-
tako hainbat alor erakutsi zi-
tuzten. Borrokak ere ikusi ahal 
izan zituzten harmailetatik eta 

ikusleak aho bete hortz utzi 
zituzten esekidura eta itzuli-
purdiak egin zituzten judokek.

Herritarren gorputz eta bihotzak 
berotu zituen San Joan 
bezperako suak
Gizakia gizaki izaten hasi zen 
momentutik ekin zion Lurraren 
aroak ospatzeari. Udaran sar-
tu berritan, urteko egunik lu-
zeenaz gozatu zuten lasarteo-
riatarrek Andatza plazan, San 
Joan bezperako suaren bueltan. 
Horren aurretik dantza egin 
zuten Erketz EDTko dantzariek 
eta udal korporazioko zenbait 
zinegotzik, Alboka Abesbatza-
koek abestu eta Zero Settekoek 
akordeoiak jo bitartean.

Zirrara eta emozioa ez ziren 
falta izan Michelingo bolatokian
Herriko festen aurreko partidak 
jokatu zituzten herritarrek, 
Ostadar SKTko Bola Joko eta 
Toka saileko partaideek anto-
latutako tiradetan. Udalerriko 
nahiz inguruko herrietako jo-
kalari ugari etorri ziren lehia-
tu bitartean gozatzera eta ho-
rixe bera egin zuten: partida 
guztiak izan ziren zirraraga-
rriak eta emozionanteak.

Andatza plazako sutzarra. TXINTXARRI

Scooter Club Euskadi duela mende laurden hasi zen hango eta 
hemengo motorzaleak elkartzen, rallyak antolatuta. Horietatik 11 
egin dituzte gure herrian; 2015etik aurrerako guztiak. Batzen 
dituen pasioaz gozatu zuten ekainaren 12tik 14ra.

Rally berezietan bereziena

Okendo plaza atzealdetik ekin zioten ibilbideari motorzaleek. TXINTXARRI

Etxeberria (eskuinean), afixarekin. UDALA

Historikoak izan ziren San Pedro 
Jaiak: aurreneko aldiz emakume 
batek gidatu zuen herria alderik 
alde zeharkatu zuen Sorgin 
Dantza: Oihane Belartieta gazteak 
hartu zuen Mikel Eskisabelen 
lekukoa. Bestalde, udalak Urrezko 
Neskak omendu zituen festetan.

Sorgin Jaiak-ek, ohi bezala, 
festa eredu alternatiboaren alde 
egin zuen. Osasunaren aldeko 
LOOPA plataforma omendu zuen. Testigu aldaketa irudikatu zuten Eskisabelek eta Belartietak. TXINTXARRI

Kapitain aldaketa jaietako Sorgin Dantzan

Galizian izan ziren Alboka 
Abesbatzako kideak
Galizian barrena ibili ziren Al-
boka Abesbatzako dozenaka kide. 
Bertan zirelarik, bi kontzertu 
eman zituzten, Vigoko Maria 
Auxiliadora elizan bat eta A 
Coruñako Iglesia de las Esclavas 
eraikinean bestea. Emanaldiez 
gain, turismoa ere egin zuten 
korukoek.

Herriko igerilariek, markak  
eta dominak
Udako Euskal Herriko txapel-
ketak lehiatu zituzten uztailean 
zehar. Herriko ordezkariek ale-
bin, infantil, junior eta absolu-
tu mailako probetan parte har-
tu zuten. Jardun ederra egin 
zuten eta markak ontzeaz gain, 
euren adin tarteko podiumera 
igo ziren batzuk. 

Zikloko lehena, umorearen 
eskutik
Uztailan zehar, kultur ekitaldiak 
kalean egin ziren. Antzerkiak, 
zirko emanaldiak. Askotariko 
ikuskizunak. Zanguango Tea-
troak hasi zuen zikloa El peor 
espectáculo del mundo (de mo-
mento) obrarekin. Okendo Plazan, 
Txubio Fernandez aktorea bizi-
tzaren alor askoren inguruko 
bakarrizketan aritu zen, Oken-
do plazan, auzoko heroi baten 
biografiatik.

Xabat Martin zazpigarren 
sailkatu zen Tolosako Amaroz 
sarian
Andoaingo Txirrindulari esko-
lako kide Xabat Martin, Unax 
Guisado eta Luken Garmendiak 
kadete mailako Txuma oroime-
nezkoan, Amaroz sarian eta 
Zumaiako sarian parte hartu 
zuten. Hilaren 5ean, Tolosako 
Amaroz sarian izan zuten pro-
tagonismoa herriko kideek eta 
Martinek zazpigarren postua 

eskuratu zuen. Andoaingo txi-
rrindulari eskolako kidea ongi 
kokatu zen pelotoian eta erasoei 
ongi erantzun zien. Ikaztegieta 
aldean, gainera, Garmendiarekin 
batera erasoa jo zuten, baina 
gutxira pelotoiak harrapatu zi-
tuen. Altzora erreleboka igo zen 
Martin, baina Apattan buruko 
taldetxoak atzean utzi zuen la-
sarteoriatarra eta zazpigarren 
izan zen helmugan (01.22.31). 
Garmendiak, aldiz, ezin izan 
zuen taldearen erritmoa man-
tendu Altzoko igoeran eta atzean 
geratu zen; helmugan 01.24.41 
egin zuen. Eta Unax Guisado 
kanporatua izan zen atzean ge-
ratzeagatik.

Donostia Arraun Lagunak-ek, 
bitik bi
Bi jardunaldi interesgarrik eman 
zioten hasiera Euskotren Liga-
ri. Zortzi ontzi izango ziren 
aurten garaikurraren bila: As-
tillero, Donostia Arraun Lagunak, 
Hibaika Jamones Ancin, Hon-
darribia Bertako Igogailuak, 
Nortindal Donostiarra, Orio 
Orialki, Tolosaldea Arraun Klu-
ba eta Zumaia Delteco. Eta Lu-
gañenek lehen bi hitzorduetan 
eman du abisua; Bilboko ban-
derak eta Sestaoko Udala ban-
derak bereganatu zituen Donos-
tiako taldeak; Orio Orialki 
gertu izan zuten. Aurten ere 
hiru herritar ziren lehian ligan. 
Donostiako traineruetan: Aiora 
Belartieta eta Nahia Goenaga 
herritarrak Donostia Arraun 
Lagunak-ekin liga berria esku-
ratzeko borrokatu ziren eta 
Enara Arruti Nortindal Donos-
tiarrako eskifaian izan zen.

Udako txoko eta kanpaldietan, 
ederki
Udalak eta Ttakun Kultur el-
karteak antolatutako txoko eta 

kanpaldiak aurrera eraman 
ziren. Umeek biziki disfrutatu 
zituzten. 

Gogoratzeko eta balioan 
jartzeko jardunaldia
Urte luzez lanean diharduen 
arren, Lasarte-Oriako Gurutze 
Gorriak ez zituen ate irekien 
jardunaldirik egin ibilbide ho-
rretan guztian, aurtengo uztai-
lera arte. Euren egoitza, balia-
bideak eta lana plazaratzeko 
aukera izateaz gain, omenaldi-
rako eguna ere izan zen. Izan 
ere, urte luzez boluntario izan-
dako Patricia Puenteri egindako 
hilondoko omenaldia egin zi-
tzaion. Puente boluntarioa izan 
zen Donostiako Gurutze Gorrian, 
eta hainbat kiderekin batera, 
1987. eta 1988. urteetan, Lasar-
te-Oriako egoitza osatu zuen. 
Amaya Goyaran tokiko presi-
denteak eraman zuen aurrera 
gorazarrea. Bere seme-alabek 
eta alargunak jaso zituzten oroi-
garriak, hunkiturik.

Espedizioko partaideen artean, 
herritar bat
Hilaren 1ean abiatu zen aurten-
go Euskarabentura espedizioa 
Atharratzetik (Zuberoa), eta 31n 

iritsi ziren helmugara, Getxora 
(Bizkaia). Ekimen horretan par-
te hartu zuen Leire Iglesias 
herritarrak, beste 125 gazterekin 
batera. 

Laboa eta Caceres, berriro 
Gipuzkoako txapeldun
Hondartzako Boleiboleko Gipuz-
koako txapelketa jokatu zuten 
Ostadar SKTko hiru bikotek, 
uztailaren 5ean, Tolosan. Olaia 
Laboak eta Odalys Caceresek 
iaz eskuratutako titulua berre-
tsi zuten; Bera Bera taldeko 
bikotea gainditu zuten finalean.

Donostiako arantza kendu zuten 
Zierbenan
Donostia Arraun Lagunak Eus-
kotren Ligako buruan zegoen 
txapelketako bigarren astebu-
ruaren ostean. Donostiako Fa-
brika banderan hirugarren 
postua eskuratu arren, Zierbenan 
(Bizkaia) garaile izan zen Lu-
gañene. Nortindal Donostiarra, 
aldiz, zortzigarren postuan amai-
tu zuen Donostiako badian eta 
bosgarren izan zen Bizkaian.

Aitor Manso herritarra Alisas 
igoerako podiumera igo zen
Euskadiko mendi igoeren den-
boraldiko oporraldia baliatuz, 
Aitor Manso gidaria Asturiasen 
eta Kantabrian izan zen lehian; 
Langreoko Santo Emiliano igoe-
ran eta Riotuertoko Alisas igoe-
ran. Bigarrenean podiumean 
izan zen herritarra; 8. mailako 
garaile. Entrenamendu zein las-
terketa saioetan indartsu atera 
zen eta azken saiakerako mar-
kari esker 03.48,190 bere maila-
ko garaipena eta sailkapen oro-
korreko bosgarren postua esku-
ratu zuen.

Dantzan eta pozik hartu zituzten 
aurten ere

Ttakuneko udako txokoetako 
gazteek dantzan, giro atseginean 
egin zieten ongietorria uda La-
sarte-Orian eta Donostian iga-
roko zuten haur sahararrei. Udal 
ordezkariek ere harrera egin 
zieten, gero. Egonaldian erabil-
garri izango zitzaien materiala 
ere jaso zuten opari. 

Artetxe anaiek jantzi zuten 
Santa Anako txapela
Santa Ana Pala txapelketa ospa-
tu zen. Finalerdiak jokatu eta 
finaleko bikoteak erabakita, Jon 
Pello eta Iker Artetxe edo Agina-
gatik eta Usurbildik herriko txa-
pelketa jokatzera etorritako Xabier 
Errasti eta Beñat Pagoaga neur-
tzearen txanda ailegatu zen; bi-
koteetako batek zuen aukera 
txapela janzteko. Artetxetarrak 
30-22 garaitu zituzten aurkariak.

Ostadar Inklusioko Xuban 
Santin, Europako txapelketan
Ostadar Inklusio taldeko Xuban 
Santin World Boccia Europako 
txapelketan lehian zen Zagreben 
(Kroazia) Espainiako selekzioa-
rekin. Talde urdin-beltzeko Javi 
Camacho lagun, bakarka zein 
taldean parte hartu zuen. Ba-
karka BC2 mailan ezin izan zuen 
multzoko lehia gainditu. Taldean 
BC1 eta BC2 mailako Desiree 
Segarra, Alvaro Ballesteros eta 
Ainhoa Meñaka kideekin final 
laurdenetara iritsi zen Ostadar 
Inklusioko kidea.

Dantza eta ondarea, plazan
Dantza eta ondarea ikuskizuna 
erakutsi zuen Node konpainiak, 
Okendo plazan. Hiru piezaz osa-
turiko ikuskizunaz gozatu zuten 
Donostiako konpainiaren lana 
ikustera bertaratutako herrita-
rrek. Kontakizun bakar batean 
elkartzen ziren hiru istorioren 
eszenaratzea gertatu zen; Euskal 
Herriaz, bere historiaz eta as-
katasunaz hitz egiten duten hiru 
kontakizunetan.

Okendo plaza, eszenatoki. TXINTXARRI

Antzezlanaren une bat. TXINTXARRI

Dantzan ere aritu ziren. TXINTXARRI

Ikuskizun gogoangarria eman 
zuten parte hartzaileek Okendo 
plazako oholtzan. Santa Ana 
eguneko parodiaren 75. urteurrena 
ahaztezin bilakatu zuten emanaldi 
musikala oholtzaratuta. Epaiketari 
ekin aurretik herriko txistularien 
taldea omendu zuten. Aktore nahiz 
gidoilari, aurreko urteetan taldeko 
kide izan eta aurten hildako Jon 
Galarraga eta Juan Luis Eizmendi 
ere gogoan izan zituzten. Aurtengo parodiak musikaletik ere izan zuen. TXINTXARRI

Diamantezko ezteietan, harribitxia

Festa giroan agurtu zuten elkar
Oporrak Bakean egitasmoaren 
barruan, Lasarte-Oriara hiru-
garren urtez etorri den Hassana 
eta Donostialdeko nahiz Gipuz-
koako beste txoko batzuetako 
gaztetxoek erremate bikaina 
eman zioten egonaldiari, Xiri-
miri elkartean eta Andatza pla-
zan. 

Atsobakar egoitzaren zabaltze 
lanetara bisita
Eider Mendoza diputatu nagusia 
Gipuzkoako Foru Aldundia Atso-
bakar egoitza zabaltzeko aurre-
ra eramaten ari den lanak zein 
fasetan dauden ikustera etorri 
zen. Ondoan izan zituen Zain-
keta eta Gizarte Politiketako 
diputatu Maite Peña eta Agustin 
Valdivia alkatea. Aipatu lan 
horiek 2026rako amaituko di-
tuztela iragarri zuten.

Genizidioaren aurkako 
eltzekada
Furiaz jo zituzten eltzeak eta 
lapikoak lasarteoriatarrek Ge-
nozidioa Stop. Palestina desko-
lonizatu. Entitate sionista dese-
gin! lelopean Palestinarren alde 
antolatutako mobilizazio zara-
tatsuan. Ehundaka herritar 
gerturatu ziren Okendo plazatik 
euren "elkartasuna" adierazteko 
"Palestinako herriari, bere erre-
sistentziari eta eraso inperialis-
ta sionista pairatzen dituzten 
beste herrialdeei" ere.

Zirrara handiko azken saria, 
Hipodromoan
2026ko Udaberriko denboraldi-
rako atzerako kontaketa hasi 
zuten zaldien zaletuek; udako 
denboraldiko azken saioak jo-
katu eta zuzeneko lasterketak 
amaitu ziren Donostiako Hipo-
dromoan. Hori bai, Donostia 
Hiria Sari Nagusia - Irizar Sariak 
amaiera zirraragarria eman zion 

aurtengo udari. Lasterketa bizia 
eta estua izan zen. Urrezko Kopa 
irabazi zuen Philippo/N. M. Lo-
pes bikoak ezarri zuen erritmoa 
eta buruan mantendu zen biga-
rren itzuliko azken zuzengune-
ra arte. Orduan Shelby/A. Gu-
tierrez Val eta Philau/R. N. 
Valle bikoek hartu zuen errele-
boa baina azken 100 metroetan 
atzetik zetozen Chergui/G. Tro-
lley de Prevaux eta If not Now/J. 
Janaçek sartu ziren ere lehian 
eta azken hori izan zen helmu-
gara lehena iristen.

Munduko kopako zortzigarren
Abuztuan Espainiako kayak 
kros txapeldun eta K1eko txa-
peldunorde izan ostean, Mun-
duko  Kopako azken jardunaldia 
lehiatu zuen Maialen Chourraut 
piraguistak, Augsburgen (Ale-
mania). Osasun arazoak medio, 
Maialen Chourrautek ezin zuen 
% 100ean jardun. Augsburgeko 
jardunalditik etekin gutxi atera 
arren, txapelketako bost proben 
baturak kayak kroseko sailkapen 
orokorrean zortzigarren postuan 
kokatu zuen Lasarte-Oriako pa-
lista.

"Engainatuta" sentitu ziren 
pentsiodunek, mobilizazioak
Euskal Herriko Pentsiodunen 
Mugimenduak (EHPM) aurkez-
tutako Herri Ekimen Legegilea 
izapidetzearen aurkako txostena 
egin zuen Eusko Jaurlaritzak. 
Hori jakinda, eragile horretako 

kideek elkarretaratze eta mani-
festazioak iragarri zituzten, 
herriz herri eta baita Euskal 
Autonomia Erkidegoko hiru 
hiriburuetan (Bilbo, Donostia 
eta Gasteiz) ere. Lasarte-Oriako 
taldekoak kontzentrazioa egin 
zuten Okendo plazan eta egun 
batzuk geroago Gasteizeko mo-
bilizazioarekin bat egin zuten.

Itxaso Iparragirre, Euskal 
Jaiak-eko txapeldun
Donostiako Euskal Jaien ba-
rruan, esku pilotako txapelketak 
jokatu ziren. Jubenil mailan 
Intza KEko Itxaso Iparragirre 
herritarra izan zen lehian. Alde 
Zaharrako Nahia Sorondorekin 
batera eta finala jokatu zuen 
bikoak. Hernaniko Maialen Es-
nal eta Oiarpeko Larraitz Ga-
lardi izan zituzten aurkari. 
Neurketa borrokatuan 22-19 

garaile izan ziren Iparragirre 
eta Sorondo.

Donostia Arraun Lagunek, 
Kontxako bandera
Euskotren Ligaren ostean, Do-
nostia Arraun Lagunak-ek na-
gusitasunez irabazi zuen lauga-
rren Kontxako bandera; hiru-
garrena jarraian. Itsasoa zakar 
egon arren, Aiora Belartieta eta 
Nahia Goenaga herritarrak kide 
dituen ontziak lan ederra egin 
zuen Ohorezko txandan. Aurre-
tik Enara Arruti kide duen Nor-
tindal Donostiarrak ere bere 
balioa erakutsi zuen lehen saioa 
irabazi eta sailkapen nagusiko 
laugarren postua eskuratuz

'Lurdes Iriondo, ez gera alferrik 
pasako' filma estreinatu zuten 
Donostiako Zinemaldian
Muntaketa aretotik, alfonbra 
gorrira. Donostiako Zinemal-
diko Zinemira sailean estrei-
natu zuten Lurdes Iriondo, ez 
gera alferrik pasako, Inge Men-
dioroz Ibañez herritarrak zu-
zendutako filma. Alboan izan 
zuen Idoia Garzes Aldazabal 
gidoigilea, lasarteoriatarra bera 
ere. Principe aretoan egindako 
aurreneko proiekzioaren ostean 
bertaratutako ikus-entzuleekin 
hitz egin zuten biek ala biek.

Aiora Arrese Aierbek 'Perdida 
encontrándome' liburua 
aurkeztu zuen
Aiora Arrese Aierbe idazleak 
Perdida encontrándome poesia 
liburua aurkeztu zuen, Manuel 
Lekuona Kultur Etxeko hitzaldi 
aretoan. Nahia Sillero aritu zen 
aurkezle lanetan. 

Herritarrak, Dima eta Jaizkibel 
igoerako lehen postuetan
Oporretako etenaldiren ostean, 
Euskadiko Mendi txapelketa 
berrabiatu zen Diman (Bizkaia). 

Joseba Iraola bizkaitarrak era-
man zuen txapela; Aitor Manso, 
aldiz, bitan izan zen podiumean; 
bigarren izan zen sailkapen oro-
korrean eta 9. mailako lehian 
garaile izan zen

Aste batzuk geroago, Jaizki-
bel igoera jokatu zen. Aitor 
Manso zein Ekaitz Kortajarena 
herritarra eta Zurito Racing 
taldeko Pablo Muga zubietarra 
lehiatu ziren. Euriak baldin-
tzatu zituen lasterketak, baina 
ongi moldatu ziren Manso 9. 
mailako garaile izan zen, Muga 
6. mailakoa eta Kortajarena 8. 
mailako bigarren.

Nortindal Donostiarrak maila 
mantendu zuen
Euskotren Ligako kanporaketa 
jokatu zuen Enara Arruti kide 
duen Nortindal Donostiarra es-
kifaiak eta ederki egin zion 
aurre erronkari. Bantxa lehen 
egunean garaile eta sailkapen 
orokorreko bigarren izan zen. 
San Juan CMO Valvesekin ba-
tera jokoan zeuden bi postuak 
eskuratu zituzten.

Autodromo egitasmoaren lehen 
mahai ingurua
Autodromo egitasmoaren lehe-
nengo saioa aurrera eraman 
zuten herriko 30 bat gazte sor-
tzailek, Antonio Mercero Gu-
nean. Herriko arte eszenaren 
gainean solastatu ziren, ordu-
bete luzez.

AROA prozesua, martxan
Euskara indarberritzeko eta 
euskaldunak ahalduntzeko mar-
ko estrategikoa martxan jarriko 
zuela jakinarazi zuen udalak. 
Aurtengo urritik 2026ko udabe-
rrira bitartean, diagnosia egin 
eta Aroa diseinatuko dute, hel-
buruak, ardatz estrategikoak, 
ekintzak eta jarraipen mekanis-
moak zehaztuz.

Autodromoko lehen saioa. TXINTXARRI

Pentsiodunak, Gasteizen. LO PENTSIODUNAK

Ama Brigitarren Komentuak 350 urte bete dituela ospatzeko 
zenbait hitzordu egin zituzten. Brigitarren monasterioaren 
historiaz solastatu ziren Oiaso Boskoteak euskal musika 
kontzertua eskaini zuen eta irailaren 20a izan zen egun handia. 
Hamaika Doinu herriko txistularien dianarekin hasi zen jaia. 
Fernando Prado Ayuso gotzainak gidatuko mezan, Ana Belen 
Garcia organista, Erketz EDT, Alboka Abesbatza eta Zero Sette 
akordeoi orkestra aritu ziren eguna musika eta dantzaz girotzen.

Herritarrekin ospatu zuten

Elizkizunaren ostean, emanaldia egin zuten kanpoan. TXINTXARRI

Arraun Lagunak, banderarekin. DONOSTIA FESTAK

Bisitako irudia. TXINTXARRI

Lasarte-Orian erakutsi zuten, 
estreinakoz
Ane Labaka Mayozen Hezur Be-
rriak poema liburuan oinarritu-
tako bertso saio literarioa eraku-
tsi zuten, lehenbizikoz, Lasar-
te-Orian. Labaka arduratu zen 
liburuko zenbait testu irakurtzeaz, 
eta horiek musikaz jantzi zituen 
Ines Osinaga Urizar musikariak. 
Alaia Martin Etxebeste, Miren 
Amuriza Plaza eta Uxue Alberdi 
Estibaritz aritu ziren bertsotan.

Munduko txapelketako finaletan
Era ezin hobean amaitu zuen 
Maialen Chourraut herritarrak 
Sydney-n (Australia) jokatu zen 
Eslalomeko Munduko txapelke-
ta; K1 eta Kayak kros finaletan 
lehiatu zen Kayak kroseko er-
lojupekoa eta taldeko lehien 
ostean, Penritheko kanalean 
onenen artean borrokatzen ari-
tu zen olinpiar dominaduna eta 
podiumetik gertu geratu zen 
K1ean bosgarren amaitu zuen 
eta kayak krosean, laugarren.

'Ostirala iritsi da!', kultur etxean
Porrotx eta Marimotots pailazoek 
Ostirala iritsi da! emanaldia es-
kaini zuten, Manuel Lekuona 
Kultur Etxean. Haiekin batera 
Pupu eta Lore izan ziren, baita 
Txapas ere. Kultur etxeko audi-
torioa leporaino bete zen.

Martin, 2031ra arte txuri-urdin
Jon Martin eta Real Sociedad 
taldea Lasarte-Oriako atzelaria-
ren kontratua 2030-31 denboral-
dia amaiera arte luzatzeko akor-
diora iritsi ziren.

LOKEko judokak, podiumetan
Txapelketaz betetako hilari, se-
nior mailako Gipuzkoako txa-
pelketako podiumean eman 
zioten hasiera Asier Sagastik 
(brontzea) eta Suhar Aristegik 
(urrea). Aristegik berak bron-
tzezko domina jantzi zuen Eus-
kadiko txapelketan, hilaren 22an.

Hilaren 12an, aldiz, Ariane 
Luis eta Francis Mihailek bron-
tzezko domina jantzi zuten Vi-
cente Zarza I. torneoan; Iago 
Izquierdo, aldiz, bosgarren izan 
zen. Eta hilaren 25ean, Iraia 
Diez, Sofia Pozo eta Anne Lina-
zasoro judokek hirugarren pos-
tua eskuratu zuten Anaitasuna 
torneoan.

Telleriak eta Olaizolak, 
Txintxarri saria
Beñat Telleria harri jasotzaileak 
Alegiako Txintxarri saria ira-

bazi zuen Xabat Olaizolarekin 
batera. 

LOOPA plataformako kideak, 
Eusko Legebiltzarrean
Lasarte-Oria Osasun Publikoa-
ren Alde (LOOPA) plataformako 
kide Begoña Castro eta Pello 
Sanchez Eusko Legebiltzarrera 
joan ziren, Osasun batzordean 
parte hartu eta herriko egoera 
azaltzera. 

Agerralditik hamar egun ge-
roago dozenaka herritar elkar-
tu zituen LOOPA plataformak, 
osasun zentroaren atarian, era-
gile horretako kideen (eta bizi-
lagun askoren) kezka iturri den 
eraikinean. 

Oholtzaratutako poesia 
ez-errezitala
Formol Laborategiak Heriotzak 
Eduardo du izena antzezlana 
eskaini zuen, Manuel Lekuona 
Kultur Etxean. Susa argitale-
txearen Munduko Poesia Kaie-
ren harira ondu dute obra. 

Joseba Rekondo, II. Buruz 
Buruko Trinketeko txapeldun
32 jokalarik jokatu zuten Miren-
txuko II. Buruz Buruko Trinke-
te Txapelketa. Kirol hitzordu 
honek egun osoa iraun zuen. 
Kanporaketaz kanporaketa fi-
nalera iritsi ziren Mikel Gonza-
lez eta Joseba Rekondo. Lehia 
borrokatuaren ostean, Rekondok 
jantzi zuen txapela. 

Aniztasunaren bideari ekin zioten
Upsala Kirol Klubak eta Lasar-
te-Oriako Udalak herriko beste 
hainbat eragilek lagunduta Aniz-
tasunean elkarrekin I. Martxa 
Inklusiboa antolatu zuen. La-
sarteoriatarrak ez ezik, Gipuz-
koako hainbat herritako jendea 
ere parte hartzera animatu zen. 
Ibilbidea amaitzean musika 
emanaldia ere izan zen.

Denbora luze batean 
gogoratzeko eguna
Egun osoko festa izan zen Eus-
kal Jaia. Hori zela-eta, goizetik 
gaueraino giro ederrean mur-
gildu zen Lasarte-Oria. Txistu-
lariak, azoka, pilota, bertsoak, 
harri jasotzaileak Okerra ha-
rriarekin lanean, bazkaria, 
umorea, erraldoi eta buruhan-
diak, musika, dantza... deneta-
rik izan zen.

Jose Luis Navarro hil zen
Lasarte-Oriako historiaren es-
kribau nabarmenetako bat gal-
du zuen, Jose Luis Navarro 
Armendariz. Gure herria hobe-
to eta sakonago ezagutzeko lan 
ugari argitaratu zituen Navarrok, 
besteak beste, Retazos bilduma-

ren barruan: lau edizio kalera-
tu zituen (2007, 2010, 2018 eta 
2021).

'Maspalomas' pelikularen 
gainean solasean
Okendo Zinema Taldeak anto-
latuta, Maspalomas pelikula 
proiektatu zuten. Filmaren os-
tean, Jose Mari Goenaga eta 
Aitor Arregi egileekin tertulia 
eraman zen aurrera. 

Urrakiko bigarren postua eta 
Euskadiko txapelketa poltsikoan
Euskadiko Mendi Igoeretako txa-
pelketak Azpeitian izan zuen 
azken hitzordua. Urrakiko igoera 
Joseba Iraola bizkaitarrak iraba-
zi zuen arren, Aitor Manso herri-
tarrak 9. mailako garaikurra eta 
sailkapen orokorreko bigarren 
postua eskuratu zituen. Horri 
esker, Euskadiko txapela ere jan-
tziko du Lasarte-Oriako gidariak.

Ez adiorik, Fede!
Fede Otaegi Fino zendu zen. 
Bihotza, irribarrea eta eskuak 
jarri zituen herrigintzaren, eus-
kararen eta euskal kulturaren 
zerbitzura. Saltsa ugaritan ibi-
litakoa izan zen Fede, han eta 
hemen eta lasterka egiteko za-
patilak jantzi eta bizi-bizi aritu 
izan zen ere errepidean, Lasar-
te-Oria Bai! krosean nahiz Beho-
bia Donostia lasterketan.

'Mosaico de imágenes' poesia 
bildumaren aurkezpena
Manuel Lekuona Kultur Etxe-
ko hitzaldi aretoa txiki geratu 
zen, Ludi Cuestaren Mosaico 
de imágenes poesia bildumaren 
aurkezpenerako.

Urtaroa gogotik ospatu zuten
Hamaika jarduera, eta saltoki 
ugari. Udaberrian egiten due-
naren antzera, Lasarte-Oriako 
Merkataritza, Ostalari eta Zer-
bitzuen Elkarteak Udazkeneko 
Festa aurrera eraman zuen.

Elkartasuna, abiapuntu  
eta helmuga krosean
Lasarte-Oria Bai! Kros Herri-
koian lau kolore nabarmendu 
ziren: Palestinako bandera osa-
tzen duten gorria, berdea, beltza 
eta zuria. 1 zenbakidun dortsa-
la herrialde horri elkartasuna 
adierazko lan egiten duten herri 
ekimeneko lagunek eraman zu-
ten eta ez ziren bakarrik iritsi 
helmugara, dozenaka herritarren 
laguntzarekin baizik. Horien 
aurretik ehunka korrikalari eta 
lau irabazleek igaro zuten hel-
muga: Juan Boyero, June Agi-
rrezabalaga, Eneko Gallardo eta 
Ainhoa Heredero.

Frankismoaren basakeria 
jasandako herritarrak gogoan
Frankismoak Lasarte-Orian era-
gindako biktimen oroimeneko 
ekitaldia antolatu zuen Islada 
Ezkutuak taldeak. 

Ur zerbitzuan mozketa
Zabaletako igogailu berria ins-
talatzeko egiten ari diren lanen 
eremuan istripu bat gertatu eta 
ezbehar horrek Sasoetako depo-
situtik jaisten den hodi nagu-
siaren hartunea kaltetu zen. 
Horri erantzuteko hornidura 
orokorraren larrialdiko mozke-
ta egin zuten.

Kroseko helmugara iristen. TXINTXARRI

LOOPAko kideak, Legebiltzarrean. LOOPA

'Okerra' harria jasotzen. TXINTXARRI

Palestinaren aldeko mobilizazio ugari izan ziren hilabetean zehar, 
hala nola, Global Sumud flotillari egindako erasoa gaitzesteko edo 
Israelek egindako sarraskien aurka agertzeko. Ekintzarik 
handiena, hilaren 15ean, egin zuten: Palestinaren aldeko 
elkartasun eguna. Ez gure udalerrian soilik, Hego Euskal Herriko 
sindikatuek lanuzteak deitu zituzten. Manifestazioa ere egin zuten 
Lasarte-Orian eta herriko hainbat erakundek bat egin zuten 
aldarriarekin konzentrazioak edo minutuko isilunea eginez.

Lanuztea eta mobilizazioak

Arratsaldeko manifestazioan herritar ugari bildu zen. TXINTXARRI



AZAROA   13TXINTXARRI ALDIZKARIA  2025-12-30  Asteartea

'Taxi' lanak, Poltsiko Antzerki 
Sorkuntza lehiaketako saria
Euskarazko Poltsiko Antzerki 
Sorkuntza lehiaketak Idoia Gar-
zes Aldazabal herritarra eta 
Mikel Martinez aktorea saritu 
zituen Taxi antzezlanagatik. 

Herriko pilotariek, ezin 
txapelarik jantzi
Erreboteko Enrique Abril zein 
Ezker Hormako Gipuzkoako txa-
pelketako larruzko paleta finalak 
jokatu ziren. Bietan herritarrak 
izan ziren lehian; errebotean En-
dika Gartzia eta larruzko paleta-
ko Nagusien 1. mailan, Julen San 
Miguel. Neurketa borrokatuak 
jokatu arren, ezin izan zituzten 
aurkariak gainditu eta txapeldu-
nordearen garaikurra eskuratu 
zuten.

Dominguez, Gipuzkoarekin txapeldun
Ligetako lehiaz gain, bestelako 
lehiaketa edo topaketetan ere 
parte hartu zuten Ostadar SKTko 
saskibaloi jokalariek. Hila has-
tearekin bat, maila ezberdinetako 
Euskadiko eta Nafarroako Txa-
pelketa lehiatu zen. Villafrancan 
(Nafarroa) jokatu zen kadete 
mailako lehiaketan, June Domin-
guez herritarra Gipuzkoako se-
lekzioarekin garaile izan zen.

Murgiondo herritarra, garaile 
Barrosa Skull Groms proban
Hodei Murgiondo surflariak Ba-
rrosa Skull Groms proban partu 
hartu zuen, Chiclanan (Cadiz, 
Andaluzia). Kanporaketak gain-
dituz, 16 urtez azpiko mailan fi-
nalera iritsi zen, baita garaipena 
erdietsi ere. Espainiako Junior 
serietako azken proba puntuaga-
rria zen; sailkapen orokorrean 
seigarren postuan da herritarra.

Astiazaranek, gola Huescaren aurka
Hypermotion Ligako hamargarren 
jardunaldiko Sanse eta Huesca-
ren arteko norgehiagoka jokatu 
zen Anoeta zelaian. 2-0 irabazi 
zuen talde txuri-urdinak eta Lan-
der Astiazaran herritarrak egin 
zuen garaipenaren gola.

Buruntza mendian,  
zentral eolikorik ez
Andoain, Urnieta eta Lasarte-Oria-
ko udalerrietako mendi eremuan 
hiru haize errota eraikitzeko 
asmoa zuen Mendiko Haizie SL 
enpresak. Baimena eskatu zuen, 
baina Eusko Jaurlaritzak eza-
rritako baldintzak bete ezin zi-
tuelako, proiektu bertan behera 
utzi zuen.

Palestinaren egoerari buruzko 
lekukotza zuzena
Fayez Badawi aktibista palesti-
narra gonbidatu zuten Lasar-
te-Oria Palestinarekin Herri 
Ekimeneko kideek Antonio 
Mercero aretora, herrialde horren 
aurkako zapalkuntzari buruzko 
gakoak eta testuingurua emate-
ko. Jakin-min izugarria piztu 
zuen ekimenak eta bertaratu 
zirenek goraino bete zuten are-
toa, eserita ez ezik, solasaldia 
zutik ere jarraitzeraino.

Intza Alkain, 'Ikimiliklik Vol.2' lanean
Urnietan dagoen Sarobe Arte 
Eszenikoen Gunean estreinatu 
zuten Ikimiliklik Vol.2 lana eta 
Intza Alkain Ibarguren aktore 
lasarteoriatarrak obra hori gor-
puztu zuen artistetako bat da.

VOXen aurkako mobilizazioak
VOXek Okendo plazan karpa 
jarri zuen. Goizean goiz, pinta-
ketak agertu ziren plazan eta 
arratsaldean, mobilizazioak egin 
ziren. Dozenaka lagun bildu 
ziren "Alde hemendik, utzi ba-
kean!" edota "poliziarik gabe ez 
zarete ezer" aldarriak oihukatzen. 
Manifestazioa ere egin zen, ikur 
antifaxistak hartu eta erdigunean 
barrena. Istiluak izan ziren kar-
pa jasotzerako orduan.

Heriotza ospatu zuten 
Zabaletako bizilagunek
Udazken festa antolatu zuten 
Zabaletako bizilagunek, larunbat 
honetan. Egun osoko ekimena-
ren antolakuntzan hainbat era-
gile aritu ziren: Hil Argi Elkar-
tea, Borobil Elkartea, Heriotza 
Bizitzatik, Zabaleta Auzolan eta 
Earra Bertso Eskola. 

Akordeoi soinuez ondutako iluntzea
22. Nazioarteko Akordeoi Jaialdian 
Euskal Herriko hainbat kontser-
batorietako artista gazteak gon-
bidatu zituzten emanaldira. Fran-
cisco Escudero Konbertsatorioko 
Oliver Cabrerak eta Bilboko Juan 
Crisostomo Kontserbatorioko 
Urtzi Larrabeitik eman zioten 
hasiera saioari. Ondotik, Moldo-
Duo taldeak hartu zuen mikro-
fonoa. Errumaniatik eta Molda-
viatik etorrita, Radu Ratoik 
akordeoia jo zuen eta Stefan 
Diaconuk, zeharkako txirula.

Andatza plaza, ibilgailu 
klasikoen erakusleiho 
Hiru hamarkada baino gehia-
goko autoen eta motorren jabeak 
Andatza plazan elkartu ziren, 
Clasicox Elkarteak eta Lasar-
te-Oriako Udalak antolatutako 
topaketan. Erakusketa horren 

lehenengo aldia izan zen. Ehun-
daka ibilgailu izan ziren ikusgai, 
horien artean zaharrena 1929. 
urteko kotxea izan zen. Ibilaldia 
ere egin zuten herritik barrena.

Menina sarietako bat jaso zuen 
Lasarte-Oriako Udalak
"Emakumeenganako indarkeria-
ren aurkako borrokan egindako 
lana" aitortu zion Espainiako 
Berdintasun Ministerioak uda-
lari Donostiako Aquarium-ean 
egindako sari banaketan.

Urtemuga berezia ixteko eguna
Vespa eta Lambretta marketako 
motorzaleei ongietorria, herrian 
eta inguruko udalerrien barrena 
Scooter Run ibilbidea, motor era-
kusketa, bazkaria... ederki eman 
zioten amaiera 25. urteurrenari 
Scooter Club Euskadiko kideek.

LOKEko juniorrek, lau domina
Lasarte-Oria Kirol Elkarteko 
(LOKE) judokek junior mailako 
Gipuzkoako txapelketa jokatu zu-
ten Urnietan. Elkarteko kideek 
ederki egin zieten aurre euren 
borrokei eta lau domina jantzi 
zituzten; Aitor Santosen zilarrezkoa 
eta Anne Linazasoro, Iraia Diez 
zein Unai Guisadok brontzezkoa.

Xake jokalariak, lehen postuetan
Banakako Gipuzkoako Xake 
txapelketak lehiatu zituzten he-
rriko ordezkariek maila ezber-
dinetan. Batzuk lehen postuetan 
izan ziren, hala nola, Taula Xake 
klubeko Jose Ignacio Etxeberria 
2. mailako txapeldun izan zen 
eta Gros Xake taldean ari den 
Juan Rodriguez herritarra, Su-
perbeterano mailan, laugarren.

Saskibaloiko Junior Errendimendu 
taldeak, igoera jokoan
Ostadar Saskibaloi ataleko Junior 
Errendimendu taldea Euskal 

Ligarako igoera faserako sailka-
tu zen. Lehen neurketan Easo 
Basket Irulearen aurka lehiatu 
zen Lasarte-Oriako taldea eta ez 
zuen egunik onena izan. Nahiz 
eta ederki borrokatu, donostiarrek 
eraman zuten neurketa, 68-57.

Donostialdeko ESIko 
zuzendariari bilera eskaera
Donostiako Ospitale atarian 
agerraldia egin zuten LOOPA 
eragileko lagunek. Arduratuta 
jarraitzen zuten Lasarte-Oria-
ko egoerarekin, besteak beste, 
jakin zutelako osasun zentroak 
ez duela zuzendaririk. Horri 
eta beste kontu ugariri buruz 
hitz egiteko asmoz, aurrez au-
rre elkartu nahi dute Maite 
Martinez de Albenizekin, Do-
nostialdeko ESI Erakunde Sa-
nitario Integratuko zuzenda-
ri-kudeatzailearekin eta eskae-
ra egin zuten.

Kattalin Arabaolaza, II. Imanol 
Lizardi Sariketako irabazle
Imanol Lizardi Bertso Astearen 
barruan, Lehen Hezkuntzako 
gaztetxoei zuzendutako Garbi-
tzailearena emanaldia, bertso 
poteoa eta II. Imanol Lizardi 
Sariketa antolatu ziren. Lehia-
ketan sei bertsolari izan ziren 
kantuan Mirentxuko aretoan. 
Lan ezberdinak egin ostean, 
Enara Gallastegi eta Kattalin 
Arabaolaza sailkatu ziren buruz 
burukora eta azken horrek era-
man zuen saria.

Boleiboleko Kadete 
Errendimendu taldea, kopako 
azken fasean 
Bera Bera Azul taldearekin bere 
multzoko bigarren postua joka-
tu zuen Ostadar Boleiboleko 
Kadete Errendimendu taldeak 
eta primeran egin zion aurre 
erronkari;  3-0 (25-19, 25-12 eta 
25-22) gailendu zen eta azken 
faserako txartela eskuratu zuen.

Arabaolaza, azken agurrean. TXINTXARRI

Fayez Badawi, hitzaldian. TXINTXARRI

1929. urteko kotxea. TXINTXARRI

Okendo Zinema taldeak antolatuta 
Lurdes Iriondo, ez gera alferrik 
pasako dokumentala proiektatu 
zuten, Manuel Lekuona Kultur 
Etxean. Emanaldi osteko 
solasaldian, Inge Mendioroz Ibañez 
eta Idoia Garzes Aldazabal 
herritarrak tertulian aritu ziren 
ikusleekin. Hurrengo egunean, 
Eusko Ikaskuntzak ematen duen 
Baiona Hiria Euskal Kulturaren 
Saria ere jaso zuten egileek. Inge Mendioroz eta Idoia Garzes, solasean ikus-entzuleekin. TXINTXARRI

Herriko proiekzioa eta saria

Euskararen Nazioarteko 
Egunean, hitz zaparrada
Egun euritsua izan zen hilaren 
3a, Euskararen Nazioarteko 
Eguna. Edonola ere, herritarrak 
gehien blaitu zituena ez zen ura 
izan, hizkuntza bera baizik. He-
rriko euskaltegietako ikasleek 
Mintzodromoa egin zuten goizean 
eta ordubete inguruz hiru gai 
izan zituzten hizpide: aisialdia, 
lanbideak eta loteria tokatu be-
rritan egin daitezkeen planak. 

Arratsalde horretan, Ernai 
Lasarte-Oria eragileak gonbida-
tuta, Jone Miren Hernandez 
antropologoak Gazteon hizkun-
tza identitatea: eraikitzen ala 
desegiten? izenburupeko hitzal-
dia eman zuen Jalgi kafe antzo-
kian. Hiztunen aktibazioa beha-
rrezkoa dela adierazi zuen, 
baina hori sostengatzeko egitu-
ra eta baliabideetan jarri zuen 
fokua batez ere.

Azkenik, Gazte Kluba egitas-
moan parte hartzen ari diren 
9 eta 12 urte arteko gaztetxoek 
Tiki-Toki euskarazko ikus-en-
tzunezko laburren lehiaketan 
parte hartu zuten. Manuel Le-
kuona Kultur etxean egin zuten 
sari banaketa ekitaldia.

Namie Sushikoa eta Oria 
Txikikoa izan ziren goxoenak
Merkatarien elkarteak XI. Pin-
txo Bidea aurrera eraman zuen. 
Herriko zortzi establezimenduk 
parte hartu zute aurtengo aldian, 
eta askotariko pintxoak presta-
tu eta eskaini zizkieten horiek 
dastatzera joandakoei. Guztien 
artean bi goxoenak ere izenda-
tu eta saritu zituzten: Namie 
sushi eta Oria Txiki.

Ilargiraino eta bueltako agurra
Lasarte-Oriako taberna ezagu-
nenetako bat kudeatu duten 
Edorta Aldazabal eta Lorena 
Saenz agurtu zituzten lagun eta 

gaur egungo nahiz lehengo lan-
kide artean. Zubietako elkartean 
bapo bazkaldu eta Ilargira ber-
tara itzuli ziren, luzaroan gogo-
ratuko duten parranda botatze-
ra. Itxi dute bizitzako etapa 
garrantzitsu bat, beste bati 
ekiteko.

Sabai aizuna kentzeko lanen 
ondorioz, igerilekura joateko 
aukerarik gabe geratu ziren 
herritarrak
Arazo teknikoak tarteko, egun 
batetik bestera kiroldegiko ige-
rilekua itxi behar izan zuen 
udalak. Herrian zabaldutako 
"zurrumurruak" amaitze aldera 
Agustin Valdivia alkateak eta 
EAJko bozeramaile Estitxu Al-
kortak agerraldia egin zuten. 
Azpiegitura hori berriz ere era-
bilgarri egoteko gutxi gorabehe-
ra bi hilabetez itxia egongo dela 
jakinarazi zuten.

Ongay, Morales eta Ibisate 
saritu zituzten Kirol Galan
Kirolean aurten nabarmendu 
diren hiru herritar aintzatetsi 
zituzten kultur etxean: Maria 
Ongay judoka, Didac Morales 
borrokalaria eta Jon Ibisate 
errugbi epailea. Emakumezko 
nahiz gizonezko onenen sariak 
jaso zituzten aurreneko biek; 
hirugarrenari, berriz, kirol ibil-
bidea aitortu zioten, oraindik 
gaztea izanagatik ere. Hiru pro-
tagonistetako bakoitzak hitza 
hartu zuen eskerrak emateko 
eta bakoitzak bereari buruzkoak 

kontatzeko. Verdini taldekoek 
eta Erketz EDTkoek ikuskizuna 
girotu zuten.

'Hetero' lana izan zuten 
mintzagai Irakurle Txokokoek
Azaroaren 25eko egitarauaren 
barruan programatutako azken 
jarduera aurrera eraman zuten 
herritarrek. Lasarte-Oriako 
Irakurle Txokoarekin elkarla-
nean antolatutako literatura 
solasaldia egin zuten Antonio 
Mercero aretoan. Uxue Alberdi 
idazlearen Hetero liburua izan 
zuten hizpide.

 

Lasarte-Oria eta Urnieta lotuko 
dituen bidegorri berriaren lanak 
hasi zituzten
Bi udalerriak lotuko dituen 1,2 
kilometroko bidegorria eraiki-
tzeko lanak hilaren 9an hasi 
zituzten, eta zortzi hilabeteko 
gauzatze epearen ostean, uda 

amaieran bukatuta egotea au-
rreikusi dute. Aipatu obrak 
egiteko 1,5 milioi euroko inber-
tsioa egin dute.

Bizipoza Eskola proiektua 
aurkeztu zuten Eusko 
Legebiltzarrean
Eusko Legebiltzarreko Hezkun-
tza batzordean parte hartu zu-
ten Bizipoza egitasmoko zenbait 
kidek (Maider Izagirre, Nerea 
Godoy eta Luisma Landaluze), 
eskolaren proiektua ordezkari 
politikoei zertan den erakuste-
ko. Nondik norakoak esplika-
tzearekin batera, aurrerantzean 
lankidetzan aritzeko proposa-
mena luzatu zieten.

Kulturartekotasuna, mahai 
ingurutik mahai gainera
Harrera herria ote da Lasar-
te-Oria?. Galdera horren bueltan 
ardaztu zuten herriko Bizipoza 
Taldeko kideek mahai ingurua, 
duela urtebeteko egun eta toki 
berean. Badaramate denbora 
kulturartekotasunaren gaia 
jorratzen, eta, tarteka, egune-
roko zeregin eta erronketatik 
begirada altxa eta patxadaz 
hausnartzeko ekimenak aurre-
ra eramaten dituzte, horien 
artean, solasaldiak. Antonio 
Mercero aretora gonbidatu zi-
tuzten Oriarte BHI institutuko 
Agenda 2030 egitasmoko koor-
dinatzaile Aroia Kortabitarte 
eta Iñigo Etxeberria; Lasar-
te-Oriako Esku Hartze Komu-
nitarioko hezitzaile Juantxo 
Arakama eta Leire Zubiarrain; 
Kumme elkarteko kide Andrea 
Garcia; eta Pasaiako Udaleko 
Euskara teknikari Jaione Urru-
zola.

Euskal ekologismoak egin 
dituen jauziez aritu ziren
Borobilean Elkartekoak joan 
den ikasturtean hasi ziren lanean, 

beharra ikusten zutelako egun-
go gizartean dauden gaiei buruz 
patxadaz eta elkarrekin haus-
nartzeko. Munduaren egoera 
okorra ulertzen saiatu ziren 
azaroan, gerrak-eta; atzo jorra-
tu zuten gaia ere oso lotuta dago 
krisi globalarekin: mugimendu 
ekologista. Solasaldiro egiten 
duten moduan, adituak gonbi-
datu zituzten borobilera. Mugi-
mendu horretan militatzen ari 
diren Marti Serra, Euskal He-
rrian zazpi urte daramatzan 
balearra eta Garazi Alkorta 
lasarteoriatarra gonbidatu zi-
tuzten. Aurrenekoak La forma-
ción del movimiento ecologista 
en Euskadi. Movilizaciones, de-
bates y experiencias personales 
(1972-1989) tesi liburua aurkeztu 
zuen eta bigarrenak Jauzi Eko-
soziala eragileari buruzko azal-
penak eman zituen.

Txistorra, musika eta giro  
ona izan zituzten erdigunean
Jaia prestatu zuten ILBE Iñigo 
de Loiolako Bizilagun Elkarteko 
kideek. Plazan bi postu jarri 
zituzten, bata tiketak erosteko 
eta bestea Etxezarreta harate-
giko txistorra eta edaria hartze-
ko. Jende ugari bertaratu zen, 
auzotarra izan ala ez. Eguraldia 
ederra izan zen: argitsua eta 
epela eguzkiak berotutako txo-
koetan, eta dagoeneko alaia zen 
giroa animatzeko. DJ Karpin-ek 
musika ipini zuen festaren ha-
sieratik amaiera arte, hots, baz-
kalordura arte. Hori ez ezik, 
Kilkerband txarangako musika-
riak ere kalera irten ziren ba-
serritar jantzita, enparantza eta 
inguruko kaleak doinuez bete-
tzeko asmoz. Erdiguneko lehe-
nengo txistorra jana herrikoia 
izan zen, baina datorren urtee-
tan aurtengoaren lekukoa har-
tuko dute ziurrenik, estreinako 
ekimena arrakastatsua izan 
baitzen.

Jana eta edana, ugari. TXINTXARRI

Solasaldi literarioa. TXINTXARRI

Lau eguneko epean Realaren gizonezkoen lehen taldearekin 
debutatu zuen Lander Astiazaranek, kopan aurrena eta ligan gero. 
Gozoagoa izan zen aurreneko partida, 1-2 irabazi zutelako 
txuri-urdinek Eldenseren aurka. Levanterekin bana egin zuten.

Ahaztuko ez dituen debutak

Astiazaran (eskuonean), gurasoekin eta Jon Martin herrikidearekin. REAL SOCIEDAD

Bidegorri berriko lanak. TXINTXARRI

Ikasleen Mintzodromoa. TXINTXARRI

Lasarte-Orian nahiz Gasteizen, 
pentsio apalenak LGSarekin 
parekatzearen alde
Pentsiodunek argi erakutsi zu-
ten beste behin ez dutela borro-
ka utzi eta amore emateko as-
morik. Babes sozial zabala er-
dietsi duen Herri Ekimen Lege-
gilea Eusko Legebiltzarrean 
eztabaidatzeari uko egin bazio-
ten ere (EAJ, PSE-EE eta VOX 
alderdien botoekin), proposamen 
horren muina gauzatzea (pentsio 
apalenak LGS Lanbide arteko 
Gutxieneko Soldatarekin pare-
katzea) eskatzeko agerraldi uga-
ri eta manifestazio bat egin 
zuten, azken hori, Gasteizen. 
Bertan izan ziren Lasarte-Oria-
ko taldeko zenbait eragile.

Underground kultura, errotzen
Gure Lasarte Zikiña taldeak 
bigarren jaialdia antolatu zuen. 
Xirimiri Elkartea kontzertu 
areto bihurtuta, Grapa eta Bellum 
taldeek emanaldia eskaini zuten. 
Gogotik jo zuten artistek eta 
biziki disfrutatu zuen euren 
doinuekin publikoak. Ekimen 
honekiko zein ekainean eginda-
ko ekitaldiak izandako harrerak 
onak izan direlarik, Euskal He-
rriko underground kultura he-
rrian sustatzen jarraituko du-
tela adierazi dute antolatzaileek.

Autodromotik, Kriseilura
Irailean aurkeztutako Autodro-
mo egitasmoari jarraiki, haren 
bigarren zatia aurrera eraman 
zuten Iraultza oholtzara lelopean. 
Izena bera aldatzea ere erabaki 
dute, taldearen xedea delako 
herria argiztatzea. "Askatasuna 
helburu" duten herriko eragileei 
eta praktika kulturalei zein po-
litikoei espazioa emango diete. 
Hori praktikan jartze aldera 
azoka autogestionatua, musika 
emanaldiak eta agerraldia bu-
rutu zituzten.

Txu-txu trena eta gaztaina jana 
herrikoia, Eguberriak girotzeko
Urteko garai garrantzitsueneta-
ko baten atarian, Aterpea elkar-
teko bazkide diren merkatariek 
Eguberriak girotzeko zenbait 
ekimen aurrera eraman zituzten 
erdigunean. Aurrena, dagoene-
ko gure artean ezaguna den txu-
txu trena ekarri zuten, bertan 
bidaiatzera animatu zirenek 
herria hobeto ezagutzeko auke-
ra izan zezaten. Astebete geroa-
go, sasoi honetako gutizietako 
bat diren gaztainak erre eta 
banatu zituzten, kiloka.

'Akelarrea', sorginen 
proposamena Inauterietarako
Datorrena urte berezia izango 
da udalerriko festa alternatiboak 
antolatzen dituen eragilearen-
tzat, Sorgin Jaiak-entzat. 25 urte 
beteko dira aurrenekoz Lasar-
te-Oria sorgindu zutenetik eta 
akelarreak egiten ari zirenetik. 
Bada, horixe bera da Inauterie-
tarako aukeratu duten gaia: 
Akelarrea.

Denboraldiak emandakoa 
errepasatu genuen Ximon 
Villalobos patinatzailearekin
Sasoia amaitu eta astebeteko 
etenaldia egin zuela baliatuta, 
Ximon Villalobos patinatzailea-
rekin (Lasarte-Oria, 2005) hitz 
egin zuen TXINTXARRI aldiz-
kariak. Denboraldia positiboki 
baloratu zuen kirolari gazteak: 
"Behobia-Donostia kenduta, 
podium guztietara igotzea lortu 
dut lasterketetan". Dena ez da 
samurra izan, ordea: Liga Na-
zionala izan da "gogorrena".

Azken bi urteetan ezin izan 
du Lasarte-Oria Bai! Kros He-
rrikoia jokatu, beste proba bat 
egun berean izan delako. Dato-
rren urterako, espero du bi 
lasterketek ez bat egitea, herrian 
lehiatzea eta irabaztea, txikitan 
amestu bezala.

San Tomas Egunaren aurretik, 
taloa nola egin azaldu ziguten 
Mari Angelesek eta Haizeak
Talogileen taldeko kideetako bi 
dira Mari Angeles eta Haizea. 
Hilaren 21eko ospakizunaren 
atarian elkartu zen TXINTXARRI 
beraiekin, gero eta estimatuagoa 
den taloa nola egin jakiteko. 
Arto irina, gatza eta ur beroa 
dira osagaiak. Horrela esanda 
sinplea dirudi baina orea ongi 
landu behar da, irinak izan behar 
du eho berria eta, eskuekin pres-
tatzerakoan, ahalik eta finen 
zabaldu behar da egurrezko 
taulan, prest dagoenean bereha-
la erretzeko. Goxoa izateaz gain, 
nutritiboa ere bada; bi hitzetan, 
alimento konpleto.

Ibon Fernandez Iradiren 
eskubideak urratu zituztela 
ebatzi zuen Estrasburgoko 
auzitegiak
Giza Eskubideen Europako Hi-
tzarmenaren 3. artikuluak tor-
turak eta tratu txarrak galaraz-
ten ditu, eta hain zuzen ere, 
artikulu hori eta preso lasar-
teoriatarraren eskubideak urra-
tu izanagatik erruduntzat jo 
dute Frantziar Estatua. Luzaroan 
Lannemezango espetxean preso 

egon ostean, egun Martutene-
koan dago Ibon Fernandez Ira-
di, 2022. urtez geroztik.

Udalerria begiratzeko hamabi 
modu berezi saritu zituzten
Lasarte-Oria zure objektiboan 
lehiaketako sariak banatu zituz-
ten, datorren urteko egutegia 
nolakoa izango den iragartzea-
rekin batera. Juan Ramon 
Chinchilla herritarrak Mirentxu 
eraikinari ateratako argazkia 
eraman dute portadara. Beste 11 
irudi hautatu ditu epaimahaiak: 
elurtutako Azkorte bidea; Brigi-
tarren komentu atzealdetik iku-
sitako ilunabarra; Zabaleta Berri 
auzoko larreetako zaldiak; Erri-
bera kaleko bidegorria; San Joan 
sua Andatza plazan; sanpedroe-
tako kontzertu bateko giroa; 
Plazaolako Landa Parkeko ortu 
ekologikoetako egurrezko etxola; 
Oria ibaia; ibai ondoko paseale-
kuko bidegorrian barrena ibili 
ziren bi lasterkari, krosa pres-
tatzen; Zatarain auzoa eta atze-
rago Buruntza mendia, Zabale-
tatik ikusita; eta Ama Brigitarren 
komentuko jaiotza argitsua.

'Lurdes Iriondo, ez gera alferrik 
pasako' eta 'Hezur berriak' 
saritu zituzten
Lauaxeta sarien XXI. edizioa 
aurrera eraman zuten Bizkaiko 
Foru Jauregian; euskararen 
sustapenean, hedapenean eta 
normalizazioan egindako ekar-
penengatik aurten nabarmendu 
diren norbanakoak edo kolek-
tiboak jendaurrean aintzatzetsi 
zituzten ekitaldi batean. Horien 
artean izan ziren Inge Mendio-
roz Ibañez, Idoia Garzes Alda-
zabal eta Ane Labaka Mayoz; 
ikus-entzunezkoen zein poesien 
kategorietan garaile izan dira. 
Lurdes Iriondo, ez gera alferrik 
pasako dokumentala eta Hezur 

berriak poesia liburua ondu 
dituzte aurten, hurrenez hurren.

Xabat Martin, bigarren Bordelen
Donostiako belodromoko Gipuz-
koako Kopako atsedenaldiaz 
baliatuz, lurralde horretako 
selekzioak Bordelera (Frantzia) 
egin zuen bidaia eta Xabat Mar-
tin herritarra izan zen kideeta-
ko bat. Txirrindulari gazteak 
Trophee Bebert Lesbats lehia-
ketan parte hartu eta zilarrezko 
domina jantzi zuen.

Patxi Etxeberria Zubiria hil zen
Oriotarra jaiotzez, urte askotan 
gure herrian bizi izan zen Patxi 
Etxeberria Zubiria bertsolaria 
hil zen atzo, hilak 29. 1959an 
ekin zion bertsogintzari eta Eus-
kal Herriko txapelketako final 
bat eta Gipuzkoako hiru jokatu 
zituen. Herritar gazteei dizipli-
na hori erakutsi zien Earra! 
eskolan astero parte hartuta. 
Azken plaza 2017an egin zuen, 
San Pedro Jaietan. 

Haizea eta Mari Angeles. TXINTXARRI

Bellum taldeko bi kide. TXINTXARRI

Ximon Villalobos, irristaka. MARIELA LARRAZ

Urteroko zitari leial, hilaren 24a 
udalerrian igaro zuten Mari 
Domingik eta Olentzerok, 
zenbait lagunekin (Xixuko, 
Maritxu Teilatuko eta Porrotx) 
eta herritar mordo batekin 
batera. Goizetik hasi eta 
iluntzera arte ospakizun giroa 
izan zen nagusi, horrelako bisita 
berezi batek merezi duen 
moduan. Opari asko banatu 
zituzten gauean. Ezker-eskuin: Porrotx, Xixuko, Mari Domingi eta Olentzero. TXINTXARRI

Aurten ere ez dute hutsik egin

Bi plan izango dituzte 
aukeran herritarrek hilaren 
31n. Ostadar SKTko Mendi 
Sailekoek hamaiketakoa 
emango diete Buruntzara igo 
ostean San Roke baseliza 
alboko aterpera joaten 
direnei, 10:00etatik aurrera.

Bestalde, San Silvestre 
Lasarte-Oria ekimenaren 
bederatzigarren edizioa 
egingo dute egun osoan 
zehar, 11:00etan hasita. 
Arratsaldeko lasterketa 
16:00etan izango da.

Eta urtea 
amaitzeko...

